
Tutu Nuu Ni Tiaa San Pablo
nuu Neéhivi xi Dios Ndo6 Nuu
Corinto

1Yuhu ndui Pablo, te ndut stndl iin ana ni cana
fa-cucumi chuun ndiaha nuu Jesucristu, vachi
Na-jaan ndud ni chitnuni ini Dios quide. Te yoho
cutnaha stndil xi Nani-nda SOstenes, 2 tiad-nsi tutu
yoho nuu nsidaa mii-nsid nécuachi natacd cahvi
Xi Dios fiuu Corinto jaan. Neéhivl ii xi-ya Xinduu
stnd-nsia fia-sani yaha-nsia ladu xi Stoho-nda Je-
sucristu, te ni cana stna-nsia cunduu-nsia nehivi
cunihnu i ini-xi, nahinsidaa ga néhivi ndacucahan
Xi quivi-ya, vachi Stoho nsidaa-nda nduu-y4, nahi
ndoho, te ducan stna mii-né.

3Vichini cucumi cudha-nsia gracia niu Yua-nda
Dios xi nuu Stoho-nda Jesucristu, te contentu ni
cunddoé-nsia quida-ya.

4 Yuhu, nicanicuahan naquimani’ Dios
saha-nsid, vachi cuaha ga sanl sahatahvi-ya
mii-nsid saha-fia xinduu-nsia neéhivl xi Jesucristu.
> Nsidanicuu modo sani nihitdhvi-nsid nuu-ya;
tuha-nsia cahan ndiaha-nsia, te cundaa vaha stna
ini-nsia (sahaichi-yd). ¢ Nayucandud, na xini néhivi
(fa-ndiaha gua) quida-nsid vatuni cundaa ini-né
fia-ndda ndud sani cachi-nsi saha Cristu. 7 Vachi
CO-cumani ga ni-inga modo nihitdhvi ga-nsia tahvi
ndiaha nuu-y4, te vichi ndiatd cuéyaa stna-nsia
naxicocuiln Stoho-nda Jesucristu, te cuni-ndaya.
8-9Te iin-ni icdmi Yua-nda Dios nacuahandee ini-ya
anima-nsia, dandu ma co0 ga ni-iin falta xi-nsia

nuu-ya quivi naxicocuiin Déhemani-ya Stoho-nda
Jesucristu. Vachi vatuni cahvi-nda xi-ya, te mii-ya
nduu ana sani cana-yando fia-cundoo-nda nuu
Dehemani-ya.

Masa tdhnde dava-nda

10 Sacundahvi’ nuu-nsia na-ni nsindud ini-nsia
Stoho-nda Jesucristu, te masa nda stnahda-nsia,
Adani. [in-ni ifidha ni cinihn\ vaha ini nsidaa-nsia.
Masa tahnde dava-nsia. Iin-nini cind66 mani-nsia,
te iin-ni ifiaha ni nacani ini-nsia. 11 Vachi nacani
nehivi vehe Cloé xi’, cachi-ne fia-sanl tahnde
dava-nsia, Ndni. 12 Na-sani tahndé dava-nsia ndua
cachi’, vachi diin diin iflaha cachi iin iin-nsia. Vachi
dava-nsia, cachi-nsia nehivi xi Pablo nduu-nsia,
te dava-nsia, cachi-nsia nehivi xi Apolos 0 Pe-
dro nduu-nsia, te dava ga-nsia, nehivi xi Cristu
nduu-nsid, cachi-nsia. 13 Doco, ¢a ndisa ndod
cudha partidu xi Cristu? Co06. Té ¢a ndisa ni
xihi yuhu Pablo cuenta xi-nsia? C00. Té ;a ndisa
ni ndacucahan néhivi quivi yuhu na ni cuhii-nsia?
C006. 1415 Yuhu, ni céni quida 1i” cuaha-nsid, cuisi
Crispo x1 Gayo. Ansivéhé Dios, cuisi mii-né ni
quida ii’, coto cachi néhivi ni ndacucahin mii na
ni quida ii" nécuachima. 16 Pues, ndisa, stna nehivi
vehe Estéfanas ni quida il stnai, doco c6-indha gué®
a ni quida ii gué' mds ga nehivi, 4 cod. 17 Vachi
madi-ia quida ii” nehivi ndua ni dandacu Jesu-
cristu nui, co06; cuisi Na-nacani xi-né fia-nduu
razon ndiaha xi-ya, doco madi fa-cahan nchichi
uin xi-né cunduajan, c0d, cOtd ma natui tnufiuhu
xi Cristu nansa ni xihi-ya nchica cruz.

Cuisi ndiaa Jesucristu, madida cahan nchichi-nda

18 Nehivi nchicun ichi ndé ndafiuvhu-nda,
sacundiaa uun-ne na cahan-nda xi-né saha obra
ni quida Jesus (na ni xihi-ya) nchica cruz; doco
ndoho necuachi dacacu-ya, c00, vachi nuu ndoho,
cahnu poder icumi palabra ma. 19 Cunaha-nsia,
dohd (cachi-ya) nuu tutu ii:

Cuahin dandafnuhi nsidaa palabra Xxicahan
té-nchichi, xi stna palabra xi nécuachi tuxi
ini-xi indhda gud, icami danduti palabra ma,
cachi-ya.

20Nayucandud, ma cliindidd ga ia-ndud cachi gua
té-nchichi fiuhivi yohd, mate xinduu-té maestru xi
ley sanaha, te 0 yaha ga tuha-te cahan-te sahu. Vachi
saha obra xi Dios sani cundaa ini-nda co-ndiada pal-
abra tuxi ini nehivi fiuhivi nduu palabra nchichi
gua. 21 Cuaha ga nanducu-né nansa cunchichi-ne,
doco Dios, ni chitnuni ini-ya fid-madi saha fia-jaan
nihi-né cundaa ini-né saha-ya. Ducan ni quida-ya
disponer, vachi nchichi ndisa-ya. @ Dandu ni
chitnuni stnd ini-ya fa-cuitia palabra 1i xi-ya in-
icutu, te na xinindisd nehivi, dandu vatuni cacu
anima-ne, mate (cachi nehivi) palabra loco ndua.

22Necuachiraza Judea, Xican-né cuu iin milagru,

(dandu cunindisa-né). Te necuachi raza Grecia,

cuisi cuni-né cunini-ne iin palabra chica nchichi.

23 Doco nsiuhu, palabra saha nansa ni xihi Cristu

nchica cruz ndua cachitnuhu-nsi, mate cuduchi

ini necuachi raza Judea sahajan, te tuxi stna ini
necuachi inga fiuu palabra diqui nduda. 24 Doco
ndohd néhivi nl nacaxin-ya, sanl cundaa ini-nda
saha-yd4, indha-ndd cahnu cuaha poder xi-ya, te

nchichi ndisa stnd-ya. Ducan xinindisa-nda, a

ducan nduu-nda nehivi raza Judea, te 0 néhivl

inga raza. 25 Vachi mate ni tuxi ini néhivi ni
cahan Dios iin palabra diqui, doco cunaha-nsia,
chica nchichi palabra ma nuu nsidaa fia-ndud cui
cachi nehivi fiuhivi. Daani, stna poder xi-ya, mate
iyuhu fa-ndud quida-ya tuxi ini-ne, doco chica
fuertéama nuu nsidanicuu poder xi mii-né.

26 Te xifiuhu nsinuu stnd ini-nsia nansa ni quida
Dios na ni nacaxin-yandd fia-cunduu-nda nehivi
xi-y4, dni. Sacu-nda nduu-nda nécuachi nchichi
cachi nehivi fiuhivi, te sacu stnd-nda nduu-nda
necuachi dandacu, te 0 necuachi cuica. 27 Doco
Dios, ni nacaxin-yando, mate ma nchichi-nda. Te
¢Indu chuun? Divi saha-fid danducahan-ya nehivi
cachi xinduu ana nchichi gua. Stna néhivi coo
poder-xi sanl nacaxin-ya saha-iia nducahan neéhivi
tuxi ini-xi chicd icumi xi poder. 28 Stnd néhivi
chicd ndahvi ni nacaxin stnd-ya, xi stna nehivl
cahichi ini nécuachi dava ga, xi stnd néhivl chica
co-ndiaa, pues divi nduu ana sanl nacaxin-ya, te
ducan cundee-ya nuu necuachi tuxi ini-xi ndiaa
gud. 29 Daani, quivi icimi nsidaa néhivi tnatuu-ne
nuu-ya, ma cunihnu ga ini ni-iin-ne fia-mii-né
nduud-né mii-né.

30 Doco ndohd, nuu mii-ya sani nihitdhvi-nda
fa-cundoo-nda nuu Jesucristu, te datnuu-ya
saxinitnuni-nda, dandu nihi-nda cahan nchichi
ndisa-nda. Te saha stna Deéhemani-yama sani
ndee vaha-nda nuu-ya, te ni ndoo stnd cuachi
anima-nda ni quida-ya, vachi Deéhemani-ya
ndud ana ni danaa xi saha-nda, te ni cacu-nda.
31 Nayucandud, ducan id nacua cachi nuu tutu ii:
“Nu cuni-nda tava-nda tnufiuhu xi mii-nda, dandu
ni cundha-nda fa-cuisi Stoho-nda Sefior nduu

tnunuhu xi-nda”.

2
Cuisi saha Jesus cahan Pablo xi néhivi

1YUhU, na ni sai fiuu-nsia, madi palabra nchichi
ndud ni cahin xi-nsid; c0d6. Ni madi palabra finu
gud ni nacani xi-nsid na ni cachitnuhi xi-nsia
na-nduu razén ndiaha xi Dios. 2 C00, vachi ni
nacani ini fia-masa cahin saha inga iin chuun,
cuisi-ni saha Jesucristu, xi saha nansa ni xihi-ya
nchica cruz. 3 Te ni xini-nsia ndé ni cuité’, te
ndeé ni quidi stnai fia-nacdni gua ini 4 na ni cahin
xi-nsia fia-nduu palabra ii xi-yd. Madi palabra
vico uun xi maestru nchichi ndud ni cachi' xi-nsia
daa; c0d. Espiritu Ii xi Dios nduu ana ni chindee
x1, mii-ya xi milagru xi-ya. 5 Vachi ni nacaniini ma
vaha cunchicun-nsia fia-nduu iin palabra nchichi
X1 nehivl uun. Co0, micuisi ndudu 1i xi Dios ndua
cuni' cahvi xi-nsia.

6Doco cunaha-nsid, palabra nchichi ndisa ndua
Xichuiln stnd-nsi na cdhan-nsi xi nehivi saxinindisa
vaha xi-ya. Doco tucu id palabra ma nuu fid-ndua
cdhan nécuachi nchichi fiuhivi yoho, te 0 iin pal-
abra cahan té-xidandacu fiuhivi yohd. Vachi mate
ndee cdhan-te, doco yachi icumi-té ndafiuhu-té
fivhivi. 7 Doco nsiuhu, palabra nchichi xi Dios
ndud cdhan-nsi.

Datnutt Espiritu It saxinitniini-nda saha palabra
nchichi xi Yua-nda Dios

Antes nisa 1a dehé palabra ma, cénisa cundaa
ini nehivi. Doco cunaha-nsia, decuéndé na
taybo fiuhlvi, dandu ni chitnuni ini-ya fia-ndoho
saa-nda cundaa ini-nda saha palabra ma, te

ducén nihitdhvi-nda saa-nda gloria xi-ya. 8 Doco

té-xidandacu fiuhivi yohd, coni saa-te cundaa ini-te

palabra nchichi ii ma, vachi nu ni cundaa ini-te
ni cui, ma cahni-té Stoho ndiaha-nda nchica cruz.

9Doco cunaha-nsia, dohdé cachi nuu tutu ii:

Cuaha fia-vaha sani nsidayucun Dios fia-nihitahvi
necuachl cuud ini-xi saha-yad. Doco ni-iin
néhivl, tafidha ga cuninuu-né nansa id ma;
tafiaha ga cunitnuhu-ne saha fia-nsiaha gua
ma; ni-iin xichi céni nihnu ini-né nansa coa.

10 (Pues mate ducan ndisa ndud), doco ndoho,

sanl cundaa ini-nda saha-fia, sa-inaha-nda nansa

id", vachi ducan sani quida Espiritu Ii xi-ya. Vachi

Espiritu Ii, indh4-yA nsidanicuu ifidha; ndeé indha

stnad-ya nsidanicuu fia-ndua nacani ini Yua-nda

Dios.

11 Ni cachi-nda ia iin néhivi nacani ini-xi saha
iflaha; pues c00 inga nehivi cundda ini-xi saha
na-ndua nihnd ini necuachima, cuisi miini-né
inahd-né. Te ducan id stna Dios, c00 inga ana
indha fa-ndua nacani ini-ya, cuisi-ni Espiritu Ii
xi-yad. 12 Te ndoh6, madi iin espiritu xi fAuhivi
yoh6 ndud ni nihi-nda; co66. Divi Espiritu Ti xi
mii-ya ni nihitahvi-nda, te saha yucan ndua vatuni
manihi ini-nda fia-ndiaha gua sani nihitahvi-nda
nuu-ya. 13 Te divi fia-jaan ndud datdi-nsi nuu
néhivi nihnu vaha ini xi Espiritu Ii xi-y4. Doco madi
palabra nchichi xi nehivi fiuhivi ndud cdhan-nsi
na datui-nsi fia-jaan; cod, cuisi palabra chinaha
Espiritu Ii ndué cdhan-nsi.

14 Doco néhivi nihny ini xi cuisi fia-nd
saxinitnuni mii-né, ma cui saa-né cunda

ua cachi
aa

ini-ne

saha chuun xi Espiritu I xi Dios, vachi nahi palabra
loco ndud nuu-né. Naylucandud, ma cui manihi
ini-ne, vachi cuisi nu ni chindéé Espiritu 1i néhivi,
dandu vatuni sad-né manihi ini-né. 15 Doco iin
neéhivi datnuu Espiritu Il anima-xi, ma hil saa-ne
cundaa vaha ini-ne saha nsidaa ifidha. Doco néhivi
dava ga, ma cul saa-né cundaa ini-né nansa ndisa
nihnu ini néhivi xi Dios ma. 16 (Vachi ducdn
cachi nuu tutu ii:) “Co0 ni-iin ana cundaa ndisa
ini-xi nansa nihnu ini Stoho-nda Sefior. Te ni
€00 stna ana chicd nchichi, te ducan cuaha-xi-ya
conseju”, cacha’. Doco cunaha-nsia, divi nacua
nihnuini Cristu, ducdn sani nihitahvi-nda cunihnu
stna ini-nda vichi.

3

1 Ducén ia, Nani; doco (na ni sa-ie xi-nsia daa),
manicul dacuahd vahi mii-nsia, vachi tafidha ga
cunihnu vaha ini-nsia nacua cuni Espiritu Ii xi
Dios. Na nihnu ini ndéni néhivi ni cui, ducan nihnu
ini-nsia, na ian nihnu iquin ini-nsia, c6-sanihi vii
ini-nsia ichi Cristu. 2 Na iin mée sdha-nda cuisi-ni
tendodo, te madia comida chica fuerte, ducan ni
quida stnai xi-nsia, (puru palabra ma uhi cundaa
ini-nda ndud ni dacuahi mii-nsia, madia palabra
chica nchichi), vachi coni sda-nsia cundaa ini-nsia,
te decuéndé stna vichi, tafidha ga saa-nsia manihi
vaha ini-nsia. 3 Vachi nihnu ii ini-nsia nahi nsidaa
nehivi dava ga fiuhivi. Vachi fia-cumbidia ini-nsia, te
naa stnaha-nsia, te tdhnde dava-nsia, pues, ¢amadi
divi fid-jaan nduu modo xiquida néhivi fiuhivi? Te
divi saha fia-jaan naha claru nihnu ii ini-nsia nahi
mii-né. 4 Vachi dava-nsia, cachi-nsia néhivi xi
Pablo nduu-nsid, te dava-nsia, cachi-nsia nehivi xi

Apolo nduu-nsid. Doco ¢amadi divi fia-jaan ndua

quida stnd néhivi fiuhivi yohd?

i Nsidaa-nda cutnaha-ndd xinucudchi-ndd nuu
i0s

> Doco cunaha-nsia, madi néhivi chicd ndiad
nduu Apolo, te ni madi nehivi chica ndiad nduu
stnd yuhu Pablo. Cuisi néhivi Xinucudchi nuu Dios
nduu-nsi, te saha nsithu sani xinindisa stna-nsia
palabra i1 xi-ya. Nayucandud, cada iin iin-nda xi
chuun ni nihitdhvi-nda nuu-yd. ¢ Vachi (ducan ia
nahi chuun itu-nda), iin-nda chihi, te inga-nda
cuhiiu, doco Dios nduu ana dacuahnu-xi viu. Te
ducani id stnd xi nsiuhu, primeru yuhu (ni ca-
chitnuhi xi-nsid palabra ii). Daani, después ni
chindee stna Apolo. Doco cuisi saha Dios ni quee
vil (obra ma). 7 Madid chica ndiad ana ni cahan xi
palabra primeru, te ni madia chica ndiad stna ana
ni chindee después, cuisi mii Dios nduu ana chica
ndiad, te cuisi saha mii-ya nducuaha palabra xi-ya.
8 Nécuachi quidachuln primeru, xi stnd necuachi
nchicun ga, iin-ni xindiaa-nsi nuu-ya. Doco segun
chuun quidaiiniin-nda, ducanicumi-nda nihi-nda
tnumani xi-nda nuu-ya.

9 Te vichi iin-ni xindcudchi nsidaa-nsi nuu-ya.
Te mii-nsid, na iin itu Dios (ndé quidachuin-nsi)
nduu-nsid. Te nahi stnd iin vehe ni dandacu-ya
cuadha, ducdn nduu stnd-nsia. 10 Te yuhu, na iin
albafiil tuha vaha, ducan ndui, te ni quidachuin
(chuun xi Dios ndé ndo6-nsid). Na iin cimientu
ndud (chuun primeru) ni quide jaan saha gracia
xi-ya. Te vichi sa-14 inga ana quida-xi chuun
ma, na ian dacuahnu-né nama. Doco cuidadu
ni cundd6 nsidaa nehivi quida seguir xi chuun

ni daquésahi ma. 11 Masa cachi-né id inga (pal-
abra chica ndiad); cdd. Cuisi ndiaa palabra saha
Jesucristu (ni cachitnuhi xi-nsid) primeru, vachi
nahi cimientu ndud. 12 Te nu cuni iin néhivi
(quida-ne seguir xi obra ma), dandu quedma na
ian cudhan-né dacuahnu-né nama diqui cimientu
ma. Te nd cuahan-ne quida vil-né obra ma, dandu
ducdn quea na ian xichuin-né oro, 0 plata, 0
yuu yéhe. Doco nu co-quidd vii-né obra ma,
dandu ducan qued na ian xichuln-né yutnu, 0
mihi, 0 fitt. 13 Dandu después icumi saa iin
quivi cundaa ini-xi nansa ia obra ni quida iin
iin-nda. Vachi na sda quivi ma icumi coo nahi
Nuhu Xixin, te saha fiuhu ma cundaa ini-xi a natui
obra xi-nda nuu Dios, & cod. 14 NU masa coco
obra xi-nda, dandu icumi-nda nihi-nda fia-vaha
xi-nda nuu-ya. 15 Doco nu ni cocd, dandu ma
nihi-nda fia-vaha cuahan-nda nihi-nda ni cui, doco
anima-nda, vatuni cacu via, mate cunduama na
ian (ni chindee-nda mii-nda nuu) fiuhu Xixin.

16 Mii-nsid, ¢a cé-nsinuu ini-nsia fa-ndut-nda
na iin vehe 1i ndé ia Dios? Vachi i& Espiritu Ii xi-y4
ini anima-nda. 17 Naylcandud, nu ni dandafiuhu
iin nehivi fia-ii icumi lugar xi-ya, dandu icumi
necudchima ndafivhu dahuun stna-ne quida-ya.
Vachindéia-ya, yahagaiilugar ma, te cunaha-nsia,
divi nahi vehe ii-ya nduu-nda.

18 Madi dandahvi-nsia mii-nsid, vachi nu ia ana
tuxi ini-xi ndud necuachi nchichi nuu nehivi fiuhivi
yohd, dandu xifiuhu dama-ne, mate (cachi nehivi)
sani culocoé-ne, vachi ni ducan, dandu fia-sani
ndunchichi ndisa-ne cundua. 19 Vachi fia-ndua
tuxi ini nehivi nduu fia-chicd nchichi, pues nuu

Dios fia-loco ndua. Te doho cachi stna nuu tutu
ii: “Icumi Dios cundee-ya nuu ténchichi na meru

Xiquida cuaha-té mafia dandahvi-te”. 20 Daani, inga
xXaan cachi stna tutu ma: “Inaha Dios, na-chicuéhe
uun ndud chitnuni gud ini nécuachi nchichi”.
21 Nayucandud, masa cutixi ini ni-iin-nsia chicé
ndiaad-nsia fia-nchicun-nsia iin tal néhivi, Vachinsi-
danicuu nehivi, Xxi nsidanicuu ifiaha, divi cuenta xi
mii-nsid ndud. 22 A ducdn yuhu Pablo, te 0 Apolo,
te 0 Pedro, cO-quidd, cuenta xi mii-nsid nduu
nsidaa-nsi. Décuéndé stna fiuhivi yoho, cuenta xi
stnd-nda nduadjan, te mate ni cutidcd-nda, te 0 ni
sda-nda cui-nda, co-quida, vachi nsidaa fia-ndua
cuu xi-nda quivi vichi, 0 quivi vaxi xi-nda, saha
bien xi-nda ndud. 23 Te Cristu nduu Stoho-nda. Te
Stoho mii-ya nduu (Yua-nda) Dios.

4

Nansa id vida ni yaha nécuachi apostol ni nihi
chuun nuu Jesus
1 Saha fid-ndud sani cachi jaan xifiuvhu ndanihi
nehivi nsithu fia-ndud-nsi ana Xinucuachi nuu
Cristu; xifiuhu cundaa ini-ne fia-ndaa ndud ni nihi
ndisa-nsi chuun fia-dacuaha-nsi néhivi palabra ii
nisa ia déhé sanaha. 2 Te nud ducdn ndud, dandu
ndia ica-nsi quida vii-nsi chuun ma, vachi divi
ducannduad xifivhu quida nsidaa ana dandacunuu
chuun xi inga néhivi. 3 Doco yuhu, cé-nduldqui’
nu cachi-nsia fia-quida viii, 0 a cod. Ni co-nacani
stnd inl nu cachi dava ga néhivi ia-co-quida viii, te
cana-né yuhu nuu iin juez. Ni yuhu, cé-cachi stnai
saha mii, a quida viii, & cod. 4 Te mate c6-dandoho
saxinitnuni® mii, doco co-cuni cachama na-coo falta

Xi, vachi mii Stoho-nda Sefior icumi cachi a ni
quida viii, 4 cod. > Nayucandud, masa cuitnuhu-nda
Nanitnaha-nda, vachi tasda quivi cundaa ndisa
ini-nda. Décuéndé naxicoculin-ya, dandu natui
claru nansa ndisa id nsidaa chuun ia dehé vichi.
Dandu mii-ya datui-ya nansa nihnu ini cada iin
iin-nda, te cachi-ya xi-nda ndé tantu sani quida vii
iin iin-nda.

6 Cunaha-nsid, saha fia-vaha xi-nsia sani cachi
xi-nsid nsidadjan saha Apolo xi yuhu, fiani, dma
manihi ini-nsia fid-ma vdha daydha-nda fia-ndua
cachi tutu 1i, vachi ma vaha ndenihi cahnu-nda
iin (ana nchicun-nda), mientras inga-né cahichi
ini-nda; c66. 7 Vachi iin-ni xinduu-nsia xi nsidan-
icuu ga nehivi. Nsidaa fia-ndud sani nihitahvi-nsia,
na-ndua ni dacutahvi Dios mii-nsia ndua. Te nu
sani cutahvi uun-nda ifiaha, dandu ma vaha cu-
tuxi ini-nda chicd ndiad-nda sahama, vachi fna-ni
cutahvi uun-nda ndua.

8 Doco vichi nihnd ini-nsia na ian sani
nducuica-nsid. Sani ndanchito ducun-nsia na
iin rey cahan-nsia, te menos ni ndoo nsiuhu
nuu-nsia. A sacu vaha nu ni cunduu ndisa-nsia
ana chica dandacu, dandu nsiuhu, saa stna-nsi
cutnaha-nsi xi-nsia dandacu-nda. 9 Doco nsiuhu
nécuachl apodstol, sani saha Dios nsiuhu iin lugar
chicd caha-xi tuxi ini, na ian ni cunduu-nsi
nehivi fuerza icimi cui saha-nda cundehe nehivi
(nansa ndohd-nsi. Doco cunaha-nsia,) indéhe stna
dngel mozo xi Dios. 10 Vachi saha-fid nchicun-nsi
Cristu, ndenihi néhivi nsiuthu nahi necuachi loco.
Doco mii-nsid, (ma loco-nsia); nchichi ga-nsia
cahan-nsid fa-ndoo6-nsia ladu xi-ya. Nsiuhu, coo
ni-ifidha nihindéé-nsi cahan néhivi; doco mii-nsia,
cuaha ga poder xi-nsia id (cahan-nsid). Cahichi

stnd ini nehivi nsiuhu; doco mii-nsia, id tnufiuhu
xi-nsid nuu-né. 11 Nsiuhu, decuénde vichi xihi-nsi
doco, xihi-nsi teécuii, c00 Na-cundixi vii-nsi. Sahni
cuil stna-né nsiuhu, te xXicdnuu stna-nsi yoho
yucdn, vachi c00 ni-iin xaan ndé cundoo sain-nsi.
12 Ndee quidachuilin-nsi, te ni canaha-ne xi-nsi,
dandu vivii-ni naxicdnihi-nsi nuu-né. Te nu quida
quini-né xi-nsi, dandu quidandéé ini-nsi. 13 Te nu
cahan quini-ne xi-nsi, dandu calma-ni saha-nsine
ichi vdaha. Doco mii-né, ndenihi-né nsiuthu nahi
mihi chicuéhe, te 60 ana chica coo chuun-xi.

14 Pues, ¢indu chuun cachi' xi-nsia ducan? ¢A
saha-na cuni' cucahan nuu-nsia ndua? Coo, cuisi
saha Na-ni sda-nsia cundaa vaha ini-nsia, vachi
nahi dehi nduu-nsia, te mani-nsia nui. 15 Pues
mate ni cindd6 uxin mil ana dacuahd nchichi
xi-nsia ichi Cristu, doco imindaa ana nduu ndisa
nahi yua-nsid, divi yuhu. Vachi yuhu ni ca-
chitnuhi xi-nsid razon ndiaha saha Jesucristu,
fayucandud divi nahi déhi xinduu-nsia. 16 Saha
Na-jaan sacunddhvi’ nuu-nsia fa-iin-ni quida-nsia
nacua quida yuhu.

17 Na-jaan ndud disaha-xi sani techuin Timoteo
saa-ne ndé ndoo-nsid, vachi mii-né, nchicun vii-né
Stoho-nda Sefior. Na iin déhi nduu stna-ne, te
manl ga-ne nui. Pues divi icami cahan xi-nsia,
te dansinuu ini-né mii-nsid nansa_iad modo-xi
nchiculn Cristu nacua ndud chindhi nehivi nsi-
danicuu lugar ndé nataca-ne cahvi-néya. 8 Doco
vichi, indhi, ndee xicahan dava-nsia, vachi tuxi
ini-nsia ma sal ndé ndod-nsid. 19 Doco yachi
icumi sai, nu cuni mii-y4, dandu cundaa ini saha
necuachl cdhan ndee gua ma, a ndisa icami-né
ndudu ii, & co6. 20 Vachi ley xi fiuhivi ii xi Dios,

madi palabra uun ndud. Co0, poder xi mii-ya
ndud icimi stna. 21 Pues vichi cachi-nsia xi’ nansa
cuni-nsia quide. ¢A cuni-nsia sai, te cahan ndei
xXi-nsid, te 0 cuni-nsia sal cahan mani xi-nsia, te
cundoo vii-nda?

S5

Nansa ni cachi Pablo xifiuhu quida néhivi fiuu
Corinto xi iin tiaa conl quidd vii xi iin nécudchl flaha

1 Cachi nehivi nacani-né xi” fia-id iin-nsia ni
la xi dihi (quiin-xi). Cunaha-nsid, cahnu cuachi
ndudjan; décuénde néhivi co-indha saha Dios, ni
co-quida-né ducdn. 2 Doco mii-nsid, (ndahvi-nsia),
vachi tuxi va ini-nsia ndiaha ga-nsia. Doco
ndid ica-nsid macundoo-nsia tnunsi ini, te tava
cuaan-nsia tida ni quida ducdn fia-masa co0 ga-ne
nuu-nsid. 3 Te yuhu, mate xica ié', doco na
ian jaan id animeé cutnahi xi-nsia, ducan ndué;
te sani nacani ini saha chuun jaan, fiayucandua,
cuahin cachi xi-nsid nansa quida-nsia xi néecuachi
ni quida xi cuachi ma. 4> Xifiuhu nataca nsi-
daa-nsid, te coo stna ndudu ii xi Stoho-nda Jesu-
cristu, te na ian coo stnd animeé xi-nsid cundua.
Dandu ndacucahan-nsia quivi-ya, te cachi-nsia xi
necuachima fa-icdmi-nda nacoo-ndané nuundaha
fa-malu, te ducdn nihl iquicufiu-né iin castigu
saha-fNa después cacu anima-ne quivi (macuita-nda
nuu) Stoho-nda Jesus.

Ejemplu ni sanduu vico pascua sanaha na nisa
cuxio nsthi pan nihi levadura nsiddtdchi xan

6 Mii-nsid, tuxi ini-nsia fa-vili g4 xiquida-nsia
vichi, doco c00, co-1a vil ia-ndud quida-nsia. ¢A
€0-Indha-nsid dichu cachi: “Mate iyuhu-ni tatna

nsidatachi xi pan quée, doco cuaha ga ndutacha”?
(Te ducdan ia stnd xi falta, mate iyuhu-ni-fid ni
co0, doco xitia inicutu.) 7 Nayucandud, (xifiuhu
cuxio nsidaa fia-quini nisa ia antes, dandu nan-
duu-nda néhivi saa xi Dios, cunduu-nda nahi)
yusan pan cOnl quée ni-iyuhu fid-nsidatachi xan.
Vachi mii-y4, sandénihi-yand6 nduu-nda nehivi saa
co0 falta-xi fid-sani xihi Cristu cuenta xi-nda. Te
ducan queama na ian quida-né vico pascua (na
xihi lelu nduu promesa), vachi Cristu nduu nahi
promesa xi-nda. 8 Te vicO pascua ma, puru
pan co-ndutdchi xixi-né. (Te ejemplu ndudma.)
Nayucandua ndohd, puru fid-ndud fia-ndaa cuisi
ni cunchicun-nda. Masa datidd uun-nda quida-nda
Na-14 vaha, vachi quedma na ian co-chivaha vii-nda
vico ma; te masa cinihnu chicuéhe stna ini-nda,
te ni masa quida-nda ni-iin fa-14 quini, vachi nu
ducan, dandu queama na ian cé-chivaha vii-nda
vico, te na ian cOni cuxio nsihi tatna nsidatachi xi
pan ma.

9 Nuu inga tutu ni tiai antes ni cachi xi-nsia
Na-masa cutndha-nda x1 nehivl tuha cahan xi ana
coni néndaha xi-né. 19 Ducén ni tiai nuu-nsia,
doco c6-clini cachama fid-nacoo-nsia nsidanicuu
nehivi xiquida ducan fiuhivi yoho, vachi cuisi inga
fuhivi cunduu lugar ndé ma cutndhd ga-nda xi
neécuachima, vachi fiuhivi yohé ndo6 cudha ana
cO-quida vii: xtho-né cucumi-né cuaha fia-cuica, o
xidacuihna-né, te 0 xican tahvi-né nuu na-cé6-nduu
Dios. 11 Doco fia-ndud ni cachi nuu carta ma
ndud yoho: nu necuachi cdé-quidad vii ma nduu
iin flani-nda (iin-ni cahvi xi mii-yd), dandu masa
cutndha ga-nda xi-né nu ia cuachi-ne saha nécuachi

Naha, te 0 tuha-ne xiho-né fia-icumi Nanitnaha-ne,
te 0 cahvi-né iin Nna-cé-nduu Dios, te 0 tdha-ne
canaha-ne, te o0 tiha-ne xini-ne, te 0 xidacuihna-né,
dandu masa cditndhd ga-nda xi-né. Ni nacood
dahuun-ndané; ni masa cudhandee ini-nda
cuxi-nda xi-né. 12-13 Cunaha-nsid, c6-quida tocar
yuhu nsidandai saha cuachi nehivi co-nchicun ichi
mii-yd. Mii-yd quida xi fid-jaan. Doco mii-nsia,
fuerza icumi-nsia cachi-nsia nansa cuu xi nehivi
cutnahd xi-nsid nu ni sda-né quida-ne cuachi.
Naylcandud, dohd cachi® xi-nsid: ni clixié dahuun
tiaa ia falta-xi ma nuu-nsia.
6

Masa cuhun-nda nuu juez, te canicuachi
stnaha-nda saha-nda, cachi Pablo

1 Cé-ndia ica-nsia canicuachi stnahda-nsia
saha-nsia nuu iin juez cd-xinindisa-xi ichi Dios.
Chicd vaha nuu néhivi xi mii-yd ni ndundaa
saha chuun xi-nsia. 2 Amadi sa-indha-nsia
fna-divi ndoho néhivi xi-yd cunduu ana (chindee)
nsidandaa-xi saha nehivi fiuhivi yoho quivi juiciu.
Pues nu ducan ndua, dandu adi vatuni saa-nda
nsidandaa-nda saha chuun cuatiluha cuu ofrecer
tiempu vichi. 3 Cunaha-nsid, decuéndé stnd angel
icumi-ndda nsidandaa-nda saha-xi. Pues nu ducan,
dandu adi ma uhi nsidandaa stnd-nda saha chuun
sencillu i4 Auhivi yohd-ni. 4 Nayucandud, nu ia
iin pleitu xi-nsia, dandu xifiuhu nacaxin-nsia
nehivl tuxi ini-nsia chica ma nchichi, te mii-né
nsidandaa sahajan. 5 Pues, fia-jaan cachi uin
Xi-nsid dma cucahdn nau-nsia sahdjan. ¢A ndisa
c00 ni-iin fiani-nda nchichi mahi-nsia? ¢A ndisa
c00 iin cui nsidandaa saha chuun xi iin-nsia

inga-nsia? ¢ Doco (ndahvi-nsia), vachi sdhan-nsia
sanicuachi stnahd-nsia saha-nsia, mate iin-ni fiani
Xinduu-nda. Décuéndé nuu iin juez co-xinindisa (xi
Jesus) sdhan-nsia.

7 Nayucanduad, iin falta cahnu xi-nsid ndudjan,
vachi co6-ndid ica-nda canicuachi stnaha-nda
saha-nda. Chica vaha ni cudha-nda quidaquini-ne
xi-nda, te quidandee ini-nda. Chica vaha
nacoo-ndané cahnindahvi-nendé. 8 Doco mii-nsia,
cO-quidandéé stnahd ini-nsia saha-nsid.  Co0.
Décuéndé quidaquini-nsia x1 fanitnaha-nsia, te
xidandida-nsia fa-ndud icimi-né, mate iin-ni fNani
Xinduu nsidaa-nda.

9 Sa-indha-nsiad fia-ma nihi nehivi malu saa-né
fAuhlvi 11 X1 Dios. Nayucandud, masa dandahvi
ni-iin néhivi mii-nsia, vachi ma cuindiati anima
ni-iin nehivi nchicun xi faha, ni-iin stna nehivi
cahvi xi yuu 0 figura, ni-iin stnd néhivi ia xi
inga ana co-ndud necuachi vehe-ne, ni-iin stna
neéhivi ndud ul néhivi, 10 ni-iin técuihna, ni-iin
stnd ana tuha xtho xXi fida-icimi inga néhivi, ni-iin
stna teé-xini, ni-iin stna te-tuha canaha, ni-iin stna
té-sahnindahvi xi fanitnaha Xi. Ni-iin nécuachi jaan
ma nihitdhvi xi fiuhivi i xi Dios. 11 Te mii-nsi4,
divi ducadn nisa quida dava-nsia antes. Doco
sani ndoo cuachi-nsiama, te sani ndu-ii stna an-
ima-nsia. Nayucandua, néhivi vaha sanduu-nsia
nuu mii-ya vichi. Ducan ni cuu xi-nsia na ni
(xinindisa-nsia palabra 1i, te ni) ndacucahan-nsia
quivi Stoho-nda Jesucristu, vachi ni chindee stna
Espiritu Ii xi Yua-nda Dios.

Nsidaa-nda xifiuhu quidafivhu-nda cuerpu
xi-nda; masa quida ndevaha-nda xi mii-nda

12 (Cachi néhivi:) “Vatuni quida-nda fia-ndua
cudil ini-nda”. Pues vihini, doco madi nsidaa
iflaha ndud iin fna-chindéé xi-nda. Mate vihini
quida-nda fa-ndua cuni-nda, doco masa

cudha-nda cundee ni-iin Ra-c6-la vaha nuu
saxinitnuni-nda. 13 Vachi doh6 cachi stnd iin
dichu: “Tixi-nda nduu fin xi na-ndua xixi-nda, te

chuun quidd tixi-nda nduu stnd fa- ~cufivhama”.
Doco cunaha-nsid, iin-ni fin icumi nduaiajan,
vachi vaxi iin quivi icumi Dios dandafiuhu-ya
nsidaajan. Te cuerpu xi-nda, ¢{indu chuun icumia?
Pues madi-fia coo-nda xi ndéni fiaha ni cui; coo.
Divi fia-cunucuachi vii-nda nuu Stoho-nda Senor
ndud chuun xan. Te cunaha-nsid, ia stna- ya
saha-nda. 14 Naylcandud, nacua ni natiacu-ya ni
quida Yuamani-ya Dios, divi ducan stnd ndoho,
icumi-nda natiacu stna-nda quida ndudu ii xi-ya.

15 ¢A coO-nsinudu ini-nsia fia-ndahasaha Cristu
nduu-nda? Te nu ducan, ¢a ia vaha coo stna-nda
xi iin fAaha ndevaha, nu nahi ndahasaha-ya
sanduu-nda? Co00, masa nunca quida-nda ducan.
16 ;A co-nsinuu stnd ini-nsia nansa id xi iin tida
ni quida iin cuachi xi iin fiaha ndevaha, fia-iin-ni
nehivi sanl nanduu-ne? Vachi ducan cachi tutu
1i: “Iin-ni nehivi cunduu ndui-ne, (nécuachi tiaa
Xi necuachi fiaha)”. 17 Doco nu sani yaha-nda
ndaha Stoho-nda Sefior, dandu iin-ni anima sani
nanduu-nda xi mii-ya. 18 NaylUcandud, nacoo
dahuun-nsia cuachi fia-cahan-nda xi inga ana conl
nandaha xi-nda. Nsidaa cuachi dava ga, co-quida
quini gud® X1 iquicufiu-nda. Doco nu ni quida-nda
iin falta xi iin nécuachi Naha, dandu RHa-sani
quida-nda cuachi nuu cuerpu xi mii-nda nduajan.
19 ;A c6-indha-nsid na-vehe Espiritu Ii xi-y4 nduu

cuerpu xi-nda, vachi sani nihitahvi-nda Ya-ii ma
nuu-ya? Naylucandud, madid mii-nda nduu-nda
stoho-nda; 20 co6. Mii-y4, sani xiin-yandé na ni
danda-yd saha-nda, te sahdma nsidaa fa-ndua
quida-nda na itidcu-nda xi cuerpu xi-nda, divi
saha tnufivhu xi mii-ya ni cundua.

7

Nansa xiftuhu quida-nda xi nécudchi vehe-nda

1 Vichi cuahin cahin xi-nsia saha fia-ndud ni
tiaa-nsia nui. Cunaha-nsia, cuaha-ni id nu ia
mii iin tidaa, te co6-id-ne xi ni-iin neécuachi faha.
2 Doco coté quida necuachima iin cuachi, chicd
vaha ni nandaha-né; te ducdani stna necuachi fiaha,
chica vaha ni cicumi-né ii-né. 3 Te cada iin iin
tida sanl nandaha, ndid ica-né quida ndisa-ne
cumplir chuun ninihi-né fia-coo-ne xifiahadihi-ne.
Stnd necuachi fiaha, ndid ica stna-ne quida vii-né
cumplir nacua nduu chuun xi-ne fiad-coo stna-né
Xl ii-né. 4 Madi micuisi nécuachi fiahd nduu ana
cachi nansa qulda ne, a coo-ne xi ii-né, a coo.
Icumi cachi stnd necuachi tiaa. Te ducani stna
neécuachi tida ma, madi cuisi mii-né cachi stna-ne
nansa quida-ne xi fiahadihi-ne, vachi icumi cachi
stnd nécuachi faha. 5> Masa cachi-nsia “co6” nuu
necuachi vehe-nsia. Cuisi nu vihini cuni-nsia cu-
nihii-nsia iin Ui quivi saha-ia cacan tahvi-nsia nuu
Dios. Dandu después nacuastnaha-nsid, vachi nu
co0, vihini daca na-malu Satandas saxinitnuni-nsia
Na-co-cundéé gé ini-nsia cunihii-nsia.

6 Nsidaa fia-jaan cachi' xi-nsid, doco madi
Na-dandacul nuu-nsia ndud; co0o6. Cuisi cachi’
xi-nsid ducan saha-ia cundaa ini-nsia nansa ia
iin Aa-vaha cui quida-nsia. 7 Vachi yuhu, cudii ini

nu ni quida nsidaa nehivi nacua quidé, (fia-co-ié*
Xl ni-iin nécuachi naha). Doco cada iin iin-nda
segun nansa ni nihitdhvi-nda nuu Dios, vachi
tucu tucu sahatahvi-ya iin iin-nda. 8 Nayucandua,
yuhu cachi’ xi nsidaa neécuachl fiaha cuadn, xi
nsidaa stnd necuachi tafidha ga nandaha, ndiaha
g4 coo xi-né nu ni quida-né nahi yuhu (fia-coni
nandahi). 2 Doco ni ma cundéé ini-né cunihii-né
ducan, dandu ni ndndaha-né chica vaha, te masa
cacanuu-né xiho stnaha uun-ne.

10 Doco néhivi sani nandaha, ia ndisa na-ndua
dandacui nuu-né. Te madi cuisi yuhu cachi
xi-né palabra yoho; vachi ducan dandacu stna
Stoho-nda Sefior. Te doh6 cachi-ya: ni-iin nécuachi
Naha masa nacdo-né ii-né. 11 Doco nu sanl na-
coo-ne necuachima, dandu (masa nandaha ga-ne
Xl inga tiaa). Iin-ni ni co6 mii-né, te nu coo, ni
naxicoculin-né nacuastnahd-né xi ii-né. Daani,
divi ducani xi stnd nécuachi tida, masa catéstnaha
stna-neé xi fiahadihi-ne.

12 Daani, mii-nsid necuachi dava ga tu, cuisi
cuahin cachi xi-nsid fa-ndud nacani uun ini,
vachi c6-ndud iin ley dandacu Dios. Nu ia iin
Nani-nda cO-xXinindisd Nahadihi-xi, masa caté-ne
necuachima nu cudii ini nécuachima coo ndisa-ne
xi ii-néma. 13 Te ducdni stnd xi nécuachi fiaha:
mate coO-xinindisa ii-né, doco chica vaha masa
caté stna-ne ii-né, nu cudil ini necuachima coo
ndisa-ne xi fahadihi-néma. 14 Vachi mate cuisi
necuachi fahad xinindis4, doco sahdjan chicd ma
uhi cundiatu stna ii-né nuu Dios; te ducdani stna
neécuachi fiaha co-xinindisa, nU neécuachi Xinindisa
nduu ii-né. Doco nu ndui-ne cO-Xinindisa-né,
dandu uhi id cundiatu meéeé xi-ne. Doco nu
xXinindisd-né, (mate imindaa-né), dandu mée ii

ndisa cunduu-ve. 15 Doco cunaha-nsia, nu cuni
necuachl c6-xinindisd-mda quecuadn-né, dandu ma
cutnuu-ni, pues ni cihun-ne. Te na sacuahan-ne,
dandu libre id nécuachl xinindisd ni ndoo, 0
sea necudachi tida 0 nécuachi fiaha ni cindydu-né.
Doco ¢indu fia-chicd cuni Dios quida-nda? Divi
na-cundoo mani-nda. 16 Vachi iin nécuachi faha,
cO-indha-né fa-vihini saha mii-né saa neécuachi
vehe-ne cacu stna anima-ne. Te c6-indha stna iin
necuachi tiaa, pues vihini saha mii-né saa stna
Nahadihi-ne cacu-ne.

Masa ndcani ini-nda nansa ndenihi nehivi Auhivi
yoho ndoho

17 Nacua nduu modo ni chitnuni ini Dios
cundoo-nda fuhivi, ducan Xxifiuvhu cundoo
cuéyaa-nda. Nacua id-nda na ni quihi-nda ichi-ya,
ducan xifiuhu quida-nda seguir. Divi palabra jaan
ndud cachi’ xi nsidaa néhivi cahvi xi-ya. 18 Vachi
nu sa-ituu sefia xi Dios ica-nda na ni quihi-nda
ichi-ya, dandu masa nanducu-nda nansa ndutu
Na-jaan. Te ducdni stnd, nu coo sefia ma ica-nda
na ni quihi-nda ichi-ya, dandu masa nanducu-nda
nansa macutua ica-nda. 19 Vachi sefia ma, nu itua,
0 nu co-itud, coo ni-ifiaha cuni cachama. Doco
fa-chivaha-nda fa-ndud dandacu-ya, fa-jaan
ndisa nduu fna-ndiaa. 22 Doco nacua ni sandoo
iin iin-nda na ni quihi-nda ichi-ya, divi ducén ni
cund66 ii-nda.

21 Dava-nsia, co-ndod-nsia libre, fuerza
quidachuln-nsid nuu lamu <xi-nsia, te ducan
nisa la stnd quivi nl quihi-nsia ichi-yd. Doco
masa nacani ini-nsia sahdjan; c06. Doco nu ia
nansa cui caquee-nsia libre, dandu chicad vaha
ni quida stnd-nsid aprovechar. 22 Cunaha-nsi,

mate fuerza quidadchuun-ndd quida inga néhivi,
doco nu ichi Stoho-nda Cristu ndud nchicun-nda,
dandu libre i4-nda nuu mii-ya. Te divi ducén stna,
nu nehivi xicanuu libre nduu-nda vichi, dandu
id stna ana xinucudchi-nda nuu-xi, divi mii-ya.
23 Te sani danda-ya saha-nda. Nayucandud, masa
cudha-nda quida-nda chuun ni dandacu ana nduu
nehivi udn.

24 (Pues saha nsidadjan yuhu cachi' xi-nsid)
fa-nacua ndoo-nda antes na tafaha ga quihi-nda
ichi-yd, divi ducan ni cundo66 ii stna-nda vichi,
Nani.

25Vichi cuahin cahin saha fiaha cuachi tafidha ga
nandaha Co0 ni-ifiaha ni cachi Stoho-nda Sefior
X1’ saha nécuachima, doco saha grac1a Xi-ya, vatuni
cahvi-nsia xi conseju sdhi mii-nsid. Pues sahama
cuahin cachi fid-ndud nihnu vun ini: 26 chica vaha
iin-ni ni cundé6-nda nacua ndoo-nda vichi cahan
yuht, vachi tiempu tthi ndua vichi. 27 Nayucandua,
nu id Nahadihi-nda, dandu masa catéstnaha-nda.
Te nu coo fahadihi-nda, dandu chica vaha masa
nanddcu-nda nansa nandaha-nda. 28 Doco nu ni
nandaha iin tida, madi cuachi ndua. Te 0 nu ni
nandaha iin fiaha chii, madi cuachi nduu stna.
Cuisid ma mani tnundoho yaha-ne, te yuhu, co-cuni’
ndoho gua-nsia.

29 Cunaha-nsia, ma vaxi ga cuaha tiempu, fidni.
Naylcandud, nu id fiahadihi-nda, masa ctnihnu
ini-nda ndudma iin chuun chica cahnua. 30 Te nu
sacu-nda (saha iin tnundoho), masa nduldco ga-nda
sahdjan. Te nu cudil ini-nda saha ifidha, masa
cutuxi ini-nda chuun chica ndiaa ndud. Te nu sani
xiin-nda iin traste, masa cunihnu ini-nda yaha ga
xifluhd nuu-nda. 31 Te nud icimi-nda cuaha chuun

fiuhivi yoho, masa ndul6c6 cuaha-nda sahdjan,
vachi fivhivi yoho, icimia ndafiuha.

32 Yuhu, co-cuni’ nacani cuahd ini-nsia saha
ni-ifiaha. Iin nehivi c00 necuachi vehe-xi, (ma whi)
nihnuini-né saha chuun xi Stoho-nda Sefior nansa
quida-ne, te cudii ini-ya. 33 Doco iin necuachi
ia Nahadihi-xi, chicd nacdni ini-né saha chuun xi
fiuhivi yohd, vachi nanducu-né nansa cudii ini
Nahadihi-ne. 34 Daani, iin nécuachi fiahd sani
nandaha, tucu quida stnd-né nuu iin nécuachi co0
fi-xi. Neécuachl co0 {i-xi, (ma uhi) nihnu ini-ne
chuun xi Stoho-nda Sefior, vachi cuni-né cun-
diaa-né mii-né, te coo ndoo anima-né, dandu cun-
duu-ne iin nehivi ii xi-yd. Doco iin nécuachi ia
ii-xi, chicd nihnu ini-né chuun xi fiuhivi yoho, vachi
nacani ini-né saha nécuachi vehe-ne. 35 Pues, nsi-
daa fa-jaan cachi’ xi-nsia saha fia-cunduu fia-vaha
xi-nsia, madi saha-fida cadi nuu-nsia iin modo
cé-ndid iqué. Cuisl cuni’ quida-nsia fia-1a vii,
te nihi-nsid cunucuachi vii-nsia nuu Stoho- nda
Sefior, madia coo iin fia-ma cul chivaha-nsia.

36 Pues ni cachi-nda i iin tida yaha ga cuni
nandaha xi ana cudil ini-te, te c6-quida vii-té fia-ia
mia cahan-té. Pues nu ducan ndua xifiuhu coo,
dandu vatuni quida-té nacua nihnu ini-te, divi
fa-nandaha-té xi-iia, madi cudchi cundua. 37 Doco
nu iin-ni sanl nacani vaha ini-te, te c00 necesi-
dad nandaha-té, vatuni quidandee ini-te, cachi-te,
dandu fia-jaan quidd vii-té. Iin-ni sani nacani
ini-te ia-ma nandaha-té, te amiga xi-te ma, sefiorita
quida ii-id seguir cunduu-fia. 38 Nayucandua,
(nduigjan, vatuni ia'): nu ni nandaha-té xi-ia,
vatuni i fia-ndud quida-te; te nu ni cachi-te ma
nandaha-té, vatuni quida stna-te, doco chica nsiha

ndudjan nuu inga ma. 39 Iin necuachi fiaha sani
nandaha, iin-ni icimi-né coo-ne xi ii-né ndeé cachi
saa cui necuachima. Doco nu sani xihl necuachima,
dandu libre id-né nandaha-né xi inga tiaa cudil
ini-ne, cuisi-ni ni cunduud stna inga tida ma iin
nehivi xi Stoho-nda Sefior. 49 Doco nu ni cachi-ne
ma nandaha ga-ne, dandu chica ndiaha quea, tuxi
ini yuhu. Te yuhu quidé cuenta chindéé stna
Espiritu Ii xi Dios saxinitnuni'.

8

Masa caxi-nda o0 cuxi-nda Aa-ndud chindoo
nehivi nuu Aa-ndud cahvi-né

1Vichi cuahin cahin saha nansa quida-nda xi
Aa-nduu ofrenda chinddo6 néhivi nuu fia-cahvi-né.
Pues vihini cachi-nda: “Nsidaa-nda inaha
vaha-nda (saha chuun jaan)”. Doco nu ducdn
cachi-nda na-indha cuadha-nda inaha, dandu
queama na ian ndiad ga-nda tuxi ini-nda. Doco
nu cuu ndisa ini-nda saha fanitnaha-nda, dandisa
saa-nda cunduu-nda néhivi ndiaa ndlsa 2 Te
nu tuxi ini-nda indhd cudha-nda, dandu cumani
gad na-cundaa vaha ini-nda nacua ndia ica-nda.
3 Doco nu cuu ini-nda saha Dios, dandu mii-y4,
inahd ndisa stna-ya ndoho.

4Nayucandud, id-yohd ndud cachi saha ofrenda
chindéd nehivi nuu fa-cahvi-né. Inahd-nda
fia-imindaa Dios i4, te c00 ni-ifiaha ndiad figura ia
fiuhivi yohd, > mate cudha ga fa-ndud cachi néhivi
nduu ana cahvi-né ansivi 0 fiuhivi, vachi cuaha
ifidha cachi-né nduu dios xi-ne 0 stoho -né, $Doco
nuu ndoho, imindaa Yua-nda Dios id. Cuisi mii-ya
ni quidavaha xi nsidaa ifiaha, te xinucuachi-nda
nuu-ya. Te imindaa stnd Stoho-nda Jesucristu

cahvi-nda, vachi sadha ndudu 1i xi-yd ni sacoo
nsidaa fia-ia, decuénde stna ndoho.

7 Doco madi nsidaa néhivi sdnihi vaha ini-né
saha)an Vachi dava neécuachi xinindisa, qulda
ii-né cuenta fa-dacutidcu ndisa xi figura ma
nduu ofrenda chind66 nehivi nud, vachi antes
ducdn nisa quida stna-ne. Nayucandua, na
xXixi-né ofrenda ma vichi, nihnu ini-ne fa-sani
cumancha anima-ne ndud, vachi tafidha ga cutuha
vaha-ne nacuni-né sahama. 8 Pues, naha claru
madi X1 Na-itidcu-nda icumi-nda ndee vaha-nda
nuu Dios, vachi nu sanl saxi-nda ifiaha, madia
chica ndiad-nda, te 0 nu coé-cuni-nda caxi-nda
iflaha, iin-ni id stna-nda, (cénl xida cuachi-nda.)
9 Doco cuidadu ni cunddé-ndd, vachi mate ia
derechu xi-nda (caxi-nda fia-yucan), doco vihini
€00 iin nehivi co-cundaa ini-xi sahama, te vihini
saha ndohé cuida cuachi-ne. 10 ;Indi modo?
Pues, ni cachi-nda sani Xini iin néhivi mii-nsia
necuachi inahd gud, te ni quihvi-nsia vehe ndé
ita ﬁa ndua cahvi néhivi, te ndood-nsia vehe ma,
xixi-nsia ofrenda xi-flama. Te néehivi ni Xini Xi-nsia
ma, nu ni cunduu-né iin necuachl co- cundaa
vaha ini-xi, vihini cu~ahandee stna ini-ne caxi
stnd-né fa-jaan. 11 Naylucandud, saha-fid tuxi
mii-nsid indhd gua-nsia (nansa quida-nsia), vihini
dandafiiuhu-nsid anima fanitnaha-nsia, mate
saha stnd mii-né ni xihi Cristu. 12 Nayucandua,
cO-queé viama, vachi na ni quida-nda cuachi nuu
Nanitnaha-nda ducdn, dandu nuu stna Cristu
ni quida stnd-nda cuachi queama, vachi sani
datucu-nda Saxlnltnunl necuachima fna-cé-sda-ne
cundaa vaha ini-ne. 13 Nayucandua yuhu, nu
cuahan iin fanitnahi quida-ne iin cuachi saha

na-ndua cuni' caxini cui, dandu chica vaha masa
nunca caxi gué' ni-iin cufiu ma, coto cuida cuachi
1in Nanitnahi.

Nansa ni cachi Pablo xi neéhivi xitntthu xi-né
fla-quiddchutin-né nahi dava ga néhivi

1 YUhu, ¢amddi libre ié'? ;Amadi iin nécuachi
apostol nduu stndi? Décuende mii Stoho-nda Jesus
sanl xininuu stnai. Te mii-nsid, inahd stna-nsia
ni quide chuun ndiaha xi-yd ndé ndoo-nsia,
te ni xinindisd-nsid mii-ya. 2 Vihini cé-nacuni
dava néhivi yuhu fia-nduu ndise iin apostol, doco
mii-nsid, indha vaha-nsia, vachi fia-saha yuhu
sa-xXinindisd-nsid ichi-y4, divi sahama cundaa vaha
ini-nda fid-nuu mii-ya sani nihitdhvi’ chuun quidé.

3 Vichi cuahin cachi ifiaha xi-nsid, vachi ndod
dava nehivi Xitnuhu xi. 4 Pues, ;amadi ia stna
derechu xi-nsi (cahvi-nsi xi-nsid) na-dacuxi-nsia
nsitht? 5 Te amadi id stnd derechu Xi-nsi
nandaha-nsi, te cundaca-nsi iin fahadihi-nsi
nacua quida stna fiani Stoho-nda Sefior, X1 stna
Pedro, xi stnd dava ga necuachi apostol. 6 Vihini
tuxi ini-nsia fia-cuisi Bernabé xi yuhu xinduu
nehivi coo derechu-xi; doco id stna derechu xi-nsi
nacoo-nsi chuun xi fiuhivi yohé te quida -nsi

cuisi chuun ii. 7 Vachi ducdn i4 xi-nsi na ian
quida soldadu, madi cuenta xi mii-té sdhan-te

guerra. (C00.) Daani, nacua quida stna te-ndiaa
Xl yutnu quisi vidi, saxi stna-te iin ui-si; te 0 nu
quisi ndaca-te, ia stna derechu xi-té cuhni-té
téendodo-si coho-té. 8 Te masa cutuxi stna ini-nsia
fa-saha-fia cé-ndui mii-ya, fayucandud, co-ndiaa
palabra cachi' jaan. C00, vachi divi ducan cachi

stnd ley ii ndé ni tiaa Moisés 2 nuu tutu ii, te ni
cachi Dios: “Masa cufidhd fiunu yuhu buey na
sadnihni-sl trigu cOya”. Pues, naha claru, madi
saha-fia mani gud quisi ma nuu-ya ndud disaha-xi
ni cachi-ya ducdn. 10 Co6, saha ndohd ni cachi-ya
ducdan, (vachi ejemplu) ndud, te cuni cachama
na-ndia ica coo tnundé ini xi nécuachi (chinaha
palabra i1) fia-nihi-né iin algu, divi nacua ia stna
Xl iin neécuachi xity, te 0 iin pedn dacdyo nuni,
nihna ini-né nihi stna-neé iyuha. 11 Te nsiuhu, nu
sani cachitnuhu-nsi xi-nsia meru palabra cutiacu
ndiaha anima-nsia, dandu amadi iyuhu ndua nu
ni cudha-nsia nsiuhu iyuhu fia-cutiacu-nsi fiuhivi
yoho. 12 Te nu ndod néhivi dava ga id derechu-xi
cacan-ne fnia-jaan nuu-nsia, dandu ¢amadi chicd ia
stnd derechu xi nsiuhu saha fia-jaan?

Doco c00; co-xican-nsi ni-indaha nuu-nsia, mate
ia ndisa derechu xi-nsi. Cuisl quidandéé ini-nsi,
cOtO nu ni cacan-nsi ifiaha cadiama nuu neéhivi, te
ma cunindisa ga-ne razon ndiaha xi Cristu.

13 Adi s&-indha stnd-nsid nansa xiquida dutu
quida-xi chuun ii vehefiuhu (xi nécuachi raza
Judea), xixi-né promesa saa yucan. Vachi dutu
XinUcudchi nuu mesa ii ndé xixin quisi nduu
promesa, nihi-né iyuhu cufiu ma. 14 Nayucandua,
ndha claru sanl chitnuni ini Stoho-nda Sefior
fa-ducan quida stnd néhivi cachitnuhu razén ndi-
aha, divi saha chuun quidd-néma icami-né nihi
stnd-né fia-cutiacu-neé. 15 Doco yuhu, céni Xiquén
Na-jadn nuu-nsia, mate i derechu xi. Ni masa
cutuxi stna ini-nsia a tiai carta yohd fa-quidé
reclamu na-nduud derechu xi. Co006, chica vaha
dihna ni cui’, te (madia quideajan), vachi nu ducdn,

dandu ma cui ga cachi xi nehivi fid-ndud cudii gua
ini cachi xi-né, (divi fia-c6-xiquen ni-ifiaha).

16 Na-ndda ndud, razon ndiaha xi Dios ndud
cachitnuhi; doco c6-nihnu ini camani néhivi yuhu
sahdma, vachi nihnu ini Aa-fuerza cachitnuhi pal-
abra ma, te ndahvi (ga cuu ini) nd masa cachitnuhi
razon ndiaha ma. 17 Nayticandud, nu cuisi yuhu ni
chitnuni inl cacanui xi palabra ma ni cui, dandu
vihini coo fia-cunduu nahi raya xi. Doco nu ni-
hnu ini fia-fuerza quide chuun ma, dandu sahajan
cundaa ini-nda iin chuun ii ni nihi nuu mii-ya
ndud. 1¥Doco te ni ducan ni nihi chuun ma, dandu
¢Indu iflaha cunduu tnumani nihitahvi’? Pues, divi
fia-uun-ni cachitnuhi xi nehivi razén ndiaha xi
Cristu, te c6-quiyahvi, mate i derechu xi caquian,
doco coé-xiquean nuu-né.

19 Yuhu, libre ié*; c00 ni-iin ana cachi xi” nansa
quide. Doco nihnu ini fia-ié' sujetu nuu nsi-
daa nehivi ama vihini saa stna-né cunchicun-ne
ichi mii-yd. 20 Yuhu, voluntad xi chivaha stndi
estilu xi nécuachi raza-xi Judea na hora cutnahi
xi-né, dma saa dava-ne cunindisd stna-né. Na-jaan
ndud quidé mate nuu yuhu c4-ndiaa ga ley sanaha
Xi-néma, doco voluntad xi mii nchiculan dma saa
stnd dava-ne cunindisd stna-né. 21 Daani, nu
ié' cutndhi xi nehivi cé-nchicun estilu xi ley ma,
dandu coé-nchicun stndi-na, dma (chindéé stna
ma) fia-cunindisa stna dava-ne ichi-ya. Doco
masa cunihnu ini-nsia fia-ndui iin néehivi c00 ni-iin
ley xi Dios nuu-xi; c00, vachi nchicun ndisa
stndi ley xi Cristu. 22 Daani, na ié' cutndhi xi
nehivi ma-fuerte anima-xi, dandu quidd stnai na
quida mii-né, ama nihi’ dacuni stnai dava-ne ichi

vaha. Vachi ducani quidé xi nsidaa neéhivi: nacua
quida mii-né, ducan quida stnai, dma sda stna-ne
cacu anima-ne. 23 Nsidaa fia-jaan quidé saha-iia
chica quee tnufivhu xi razon ndiaha xi-ya, dandu
nihitdhvi stndi iin fia-ndiaha saha palabra ma.

24 S3-indha-nsia, na xinu técuachi carrera,
cuisi imindaa-té nihl xi premiu, mate cuaha-té
ni dadava stnaha-te. Pues ducani id stna xi
ndoho, xifiuhu cuahandee ini-nda, dandu nihitahvi
stnd-nda nuu-yd. 25 Daani, ni cuahan técuachi ma
dadava stnaha-te ducan, Xindiaa stna-te mii-té,
cO-quidd ndevaha-té xi mii-té (dma nihi-té c66
fuerte-te). Te ¢indu chuun? Divi saha-fid cuni-te
nihi-té (iin premiu tii) ma cundha ni-iin ratu, iin
sicaté ndaha cuil yutnu cufiuvhu dini-té. Doco
ndoho, iin corona ndiaha ma nunca cutuhu ndua
nihi-nda nu ni cuahandee ini-nda (cunchicun-nda
mii-yd). 26 Nayucandud, yuhu sdhandee cahnu
ini, nahi té-xinu carrera, doco indhi indu nuu-xi
cuahin. Te na quida stnd tecuachi idiqui box, ducan
sdhandee stna ini, doco co-1diqui uin; indhi ha-ndua
quidé. 27 Sadi’ nuu fia-xihoé quide. Coé-sahi
na-quida ndevahi xi mii, coOté ma natui gue nuu
mii-ya mate cudha ga sani cahin xi nehivi dava ga
saha ichi-ya.

10

Masa cahvi-nda figura nahi nisa quida nehivi Is-
rael sanaha na ni caquee-ne fiuu Egipto
1 Néni, cuni' cundad ini-nsia nansa ni cuu xi
nehivi sanaha, nsidanicuti-né (ni chindee Dios-ne),
nisa Xica-ne tixi condahvi iin vico xi-ya, te nsi-
daa-né ni yaha uun stna-né mahi mar yucdn.

2 Nayucandua, na ian cuu-xi-nda na cuhii-nda,
ducan quida-nda cuenta saha mii-né na ian ni
cuhii stna-ne tixi vico ma xi ini mar ma, te ducan
ni nanduu-ne néehivi xi Moisés. 3 Daani, iin-ni nisa
itiacu stna nsidaa-né fia-ndua ni sahatahvi Dios-ne,
4te iin-ni nisa xihi stnad-né técuii ndiaha, divi técuii
ni cana nuu iin cava. Te cava ma, sefla ni sandua
nahi Cristu, vachi ni cutnahd stna-ya xi-né ichi
cuahan-né. > Pues mate ducan ni cuu xi-né, doco
coni ndoo ini Dios xi modo xi-ne, te fiayucandua
cuaha sastnuhu-né ni xihi nuu yucu yucan.

6 Cunaha-nsid, nsidaa fna-ndua ni cuu xi nehivi
sanaha ma, divi saha-id cundaa ini ndoho
vichi ndud, madi nchiho stnd ini-nda quida
chicuéhé-nda na ian ni quida mii-né. 7 Ni masa
cahvi stnd-nda figura na ian ni quida dava-ne,
vachi ducan nacdni tutu ii: “Ni sacundoo-ne
ni xixi-ne, te ni xihi-ne, dandu después ni
ndacuita-ne ni itasaha-né (nuu figura xi-ne)”,
cacha’. 8 Ni masa cahan-nda xi ana coni ndndaha
xi-nda nacua nisa quida dava necuachl yucan,
vachi después ni xihl 0c0 Unl mil-ne iin quivi-ni.
9 Ni masa quidad canuu-nda fia-cé-cuni Stoho-nda
Sefior, vachi ducan ni quida dava-ne, te sahdjan ni
ndecoyo cuaha c00, ni tnii-siné, te ni xihi-ne. 10 Ni
masa cdhan ndiaa-nda (diqui-yd) nacua ni quida
dava-ne, te ni ndafiuvhu cuaha-né ni quida angel
xi-ya.

11 Cunaha-nsid, nsidadjan ni cuu xi neécuachi
sanaha ma saha fa-nl cundaa ini-nda (masa
quida stnd-nda ducéan). Vachi divi saha ndohd
ni tiaa nsidaama nuu tutu il saha-ida cundaa
ini-ndd nansa quida-nda quivi vichi na Xinu

tiempu. 12 Nayucandud, nd nihnt ini-nda sa-ia
vaha-nda nuu Dios, dandu ni caquin-nda cuidadu
cOt0 saa-nda quida stnad-nda iin cuachi c6-nihnu
ini-nda. 13 Nsidaa fia-ndud yaha-nda vichi, cuisi
Na-ndoho stna nsidanicuu néhivi fiuhivi ndua. Te
vatuni cahvi vii-nda xi-ya fia-ma cudha-ya cuu
xi-nda fa-ndua ma cundéé ini-nda saha-xi. Coo0,
vachi (nd cuahan-nda quida-nda iin cuachi ni cui),
dandu siempre datui Dios nansa cacu-nda nudjan
saha-na vatuni quidandee ini-nda. 14 Naylucandua,
cuidadu ni cunddo-nsia, fani mani; masa nunca
cahvi-nsia ni-iin figura.

Cuisi nuut Dios ni cudha-nda promesa xi-nda; te
masa caxi-nda o cuxi-nda fia-ndua ni chindoo néhivi
nuu figura

15 Cuahin cachi xi-nsid ifaha, te mii-nsia
cachi-nsia xi’, amadi ndisa & cod, vachi quidé
cuenta xinduu-nsia nehivi cundda ini-xi. 16 Na
(nacuitdhvi-nda, xihi-nda) fia-fiuhu copa ndiaha
ma, te naquimani-nda mii-yd.  Pues ducan
quida-nda, te nihnu ini nsidaa-nda fna-saha ndohd
ni xitia nii-ya. Te na xixi stna-nda pan ii, dandu
iin-ni nihnu stnd ini nsidaa-nda nansa ni saha-ya
iquicufiu-ya (saha-nda). Sa-indha-nsid nsidadjan.
17 Nayucandud nahi imindaa néhivi sani nanduu
nsidaa-nda, mate cuaha-nda ndod, vachi iin-ni
pan (ii) xixi nsidaa-nda.

18 Cundehe-nsid nansa xiquida nécuachi raza Is-
rael nu sanl saha-ne iin quisi nduu promesa, te
ni xihi-si nuu mesa ii, dandu después saxi-né
cufiu-si. Pues saha fa-saxi-né promesa ma,
ndha xXicad xinduu stna-né ana (nihnu ini xi re-
ligién ma). 1920 Pues cachi’ nsidadjan xi-nsi4,



1 CORINTIOS 10:21 Xxxi 1 CORINTIOS 10:28

doco c6-cuni cachama fa-itidcu ndisa figura cahvi
nehivi co-indha xi Dios, ni co-cuni cachi stna
na-ndiaa ndisa promesa saha-nefia. C00, doco cu-
naha-nsid, id ndisa ana dinuu-xi sdha-ne promesa
xi-ne. Divi nuu na-malu saha-nea, madi nuu Dios.
Te yuhu, co-cuni dahuin cunihnu ini-nsia quisima.
21Vachi coo permisu cuitahvi-nda coho-nda copaii
xi Dios, te después coho stnd-nda fia-nduda saha-ne
fa-malu; co6. Vachi co0 permisu cuxi-nda pan ii
xi Dios, te después cuxi stna-nda fia-dacuxi-nesi.
22 Mii-nsid, ¢a ndisd cuni-nsia dacuida ini-nsia
Stoho-nda Dios ducan? ¢A tuxi ini-nsia chica
fuerte-nsia nuu-ya? (Doco ma ndisa.)

23(Na-ndaandud), libre id-nda quida-nda nacua
cudii ini-nda, doco (Xifiuhu nsinuu ini-nda) madi
nsidaa ifiaha nduu iin fna-vaha. Libre ia-nda,
cachi-nda, doco madi nsidaa ifiaha ndud iin
fia-cuahan chindee xi-nda. 24 NayuUcandud, masa
nanducu-nda na-ndud cudii ini-ni mii-nda; chica
ndiaha nanducu-nda nansa chicd yaha vaha
Nanitnaha-nda.

25 Nsidaa cufiu dicé te-dico yahvi, vatlni
caxi-ndana. Co0 necesidad nacani ini-nda
ndacatnuhu-nda sahama, 26 vachi Stoho-nda Sefior
nduu stoho nsidanicuu ifiaha ia fiuhivi yoha.

27 Daani, na cana-nda cuhun-nda iin vico
ia vehe iin tiaa co-xinindisa-xi-ya, te cudil
ini-nda cuhun-nda, dandu vatuni caxi stna-nda
nsidaa fa-ndua taxi necuachima; ni masa
ndacatnuhu-nda saha comida ma; masa nacani
ini-nda saha. 28 Doco vihini cachi iin néhivi
xi-nda: “Cufiu yoho, promesa ni sandoo nuu
figura cahvi-né ndua”. Pues nu ducdn, dandu saha
necuachima masa caxi-nda cufiu ma, cotd cuduchi

ini-né, vachi vihini quida-ne cuenta ndudjan iin
cuachi. 29 Mate c6-quidd mii-nda cuenta ducdn,
vihini nihnu ini mii-né ducan.

Doco ndohd, vihini cachi-nda fa-libre ia-nda,
te madia fuerza icumi-nda quida-nda fia-ndua
cuni inga nehivi cachi ii g4 ini-xi. 30 Vachi
naquimani-nda Dios saha fia-nduad saxi-nda,
flayucandud c00 fa-disdha-xi cundoo neéhivi
cuitntthu-néndo saha fia-ndua saxi-nda. 31 (Vihini
cachi-nda ducan, doco de todos modos),
nsidanicuu fia-ndud quida-nda, saha fia-ni queé
ga tnufivhu ndiaha xi Dios ni cundud, a ducdan
saxi-nda 0 xihi-nda ifiaha, te 0 ndéni iflaha ni
quida-nda. 32 Masa dacliduichi ini-nda ni-iin nehivi,
a ducdn nduu-né iin necuachi raza Judea, 0 iin
nehivi inga raza (c6-xinindisd), te 0 iin nehivi cahvi
vii xi-ya. 33Iin-ni ni quidd stnd-nsia nacua quida
yuhu, co-nanduqui fia-cudii ini mii, cuisi-ni quidé
lucha fia-masa cuduchi ini nehivi sahi, dandu
vihini saa stna-né cacu anima-ne.

1 Nayucandud, nacua quidé yuht, ducani quida
stna mii-nsia, vachi divi Cristu nduu ana nchicuin.
Nansa xiftuhu quida nécudchi iaha na natdca-nda

2 Cuaha-ni quida-nsid, fidni, vachi iin-ni nsinuu
ini-nsia yilhil te nsinuu stna ini-nsia palabra ni
cachi xi-nsid fid-chivaha-nsia. 3 Te vichi cuni
cundaa ini-nsia fia-divi Cristu nduu ana dandacu
nuu nsidaa necuachi tiaa, te necuachi tiaanduu ana
dandacu nuu necuachl faha, ducani nacua dan-
dacu stnd Yua-nda Dios nuu Cristu. 4 Cunaha-nsia,

c6-ndud ducdn cacan tahvi iin tiaa nuu Dios nua
Nuhu-né mbelu, ni ma vaha cachitnuhu stna-ne

razon xi-ya nu fAuhu-néama, vachi co-ndudma
tnufiuhu X1 dini-né. 5 Doco nécudachi fiaha, nu Xican
tahvi-né, 0 cachitnuhu-ne razoén xi-ya, te co-idahvi
dini-né ni-ifiaha, dandu xifivhu cucahan nuu-né
saha dini-né, vachi davani quedma na ian sani
daté tehe-né. 6 Vachi nu cé-idahvi dini-né ni-ifidha,
dandu chica vaha ni daté cuati dini-né. Te nu
ni cicahdn niu-né daté cuati-né, 0 daté tehe-né,
dandu xifiuhu ni cudahvi d1n1—ne. 7 Tin necuach1
tida, co-xifituhu cudahvi dini-né, (na xican tahvi-né),
vachi nacua ia mii-ya ducan ni quidayucun-yane,
Aayucandud, xifiuhu tava-né tnufiuvhu xi-yd; doco
nécuachi Naha, tnunuhu Xi nécuachi tiaa tava-né,
flayucandud (Xifiuhu ni cudahvi dini-né). 8 Vachi
madi (iin iqui) nécuachi fiaha ni clydcuin necuachi
tiaa. CO00. Iqui tiaa nl cuyucun necuachi fiaha.
9 Te divi saha-fid chindee-né ii-né, fayucandua
ni sacoo-ne, madia ni sacoo tiaa na-chindee-né
necuachi fiaha. 10 NaylUcandud, xifiuhu cudahvi
dini nécuachi fiaha, te cunduama sena fia-ia ana
dandacu-xi nau-né. Te saha stnd (indéhe) angel
xi Dios, ﬁéyflcandl‘lé Xifiuhu quida stna-ne ducan.
11 Doco co6-cachi® fia-cuisi nécuachi tida ndud ana
ndiaa, ni co-cachi stnal na-cuisi nécuachi faha
ndiaa stnd; coo, vachi niu ndoo-nda nuu Stoho-nda
Seflor, dandu iin-ni xifiuhu stnaha nsidaa-nda.
12 Nayucandud, mate iin (iqui) nécuachi tiaa ni
sac0o necuachli faha, doco vichi neécuachi faha
nduu ana datlinuu X1 nécuachi tiaa. Doco cu-
naha-nsia, mii Dios nduu ana chitnuni ini-xi saha
nsidanicuu ifiaha.

13 Mii-nsid cachi-nsia xi’ nansa tuxi ini-nsia: ¢a
vatuni id cahan-nsia nu ni cacan tahvl iin nécuachi
faha nU uun-ni i4 dini-né? 14 Pues, nsidaa-nda,

ducani indha-nda cucahan ntiu iin nécuachi tida nu
ni ndunani ididini-né. 15 Doco nécuachi fiaha, co0,
cuaha ga cudii ini-ne nu nani ididini-né, vachi na
ifiaha idahvi dini-né ndud, te ducdn ni nihitahvi-né
coo-ne. 16 (Pues fia-jaan ndua cachi' xi-nsid), doco
nu co-ndodo ini iin nehivi xi palabra yoho, dandu ni
cunahd-né cuisi fia-jaan nduu estilu xi-nda, te divi
Na-jaan ndudu stna estilu xi nsidaa ga néhivi cahvi
xi Dios.

Nansa ni cachi Pablo xi necuachi fiuu Corinto
fla-co-quida vii-né na nacuitahvi-né Cena 1l xi
Stoho-nda Sefior

17 Vichi cuahin cachi xi-nsid ifiaha, doco
madia ndenihi vahi mii-nsia ndua; co6, vachi
cunaha-nsia, co-queé vii na natacd-nsia; mal
qued. 18 Primeru cuahin cahin xi-nsid saha-fia
tucu tucu nihnu ini iin iin grupu-nsia, vachi ducan
cachi nehivi xi’, te tuxi ini vihini fia-ndaa ndua.
19 Vachi vihini cachi stnd-nda na-icimi coo itnii
grupu nuu-nsia saha-ia cundaa vaha ini-nda
ana Xinduu neécuachi chica ndiad, (doco madi
fia-cahan sahnu-nda cunduajan). 20 Nayucandud,
yuhu cachi’, madida nacuitdhvi ndisa-nsia Cena
i1 xi Stoho-nda Sefior ndud na nataca-nsia jaan.
21 Vachi cada iin iin-nsia, yachi quesdhd-nsia
xixi-nsid fia-ndua nihi iin iin-nsia, te dava ga
nehivi, ni co-sda comida xi-ne, te dava ga-ne,
decuéndeé xihi-né. 22 Cunaha-nsia, vehe-nda ndua
lugar ndé ndiéd icd-nda cuxi-nda ducdn. Masa
quidd-ndad relaju na natdcad-nda, vachi néhivi
xi Dios Xinduu-nda. Ni masa dandlcahan-nda
Nanitnaha-nda nduu necuachi ndahvi. Pues, ;nansa
tuxi ini-nsia? ¢A cuadhin ndenihi vahi-nsia saha
na-ndud quida-nsia? Coo, ma quidéa.

Nansa ni quida Jesus Cena ii primeru

23 Nuu meru mii Stoho-nda Jesus ni nihi pal-
abra nacani nansa ni quida-ya na ni sanduu
fiuu quivi nl cahin-teya. Te divi palabra yucan
ndud sanl nacani xi-nsia, nansa ni tnii-ya pan,
24 te ni naquimani-ya (Yua-yd) saha-fia, dandu
ni dacuachi-yana, te ni cachi-ya: “Nahi iquicufiu
mii ndua yoho, te divi iquicufiui ndua sdhatahvi’
saha mii-nsid. Te nacua quidé vichi, divi ducén
icumi-nsia quida stnd-nsia saha-fiid nsinuu ini-nsia
yuhu”, ni cachi-ya. 25 Daani, na ni nsihi ni xixi
nsidaa-né, dandu ni tnii-ya pocillu, te ni cachi-ya:
“Na-fithu pocillu yohé nduu sefia xi ichi saa
nacoi cunchicun néhivi, vachi nahi nii ndua. Te
cada coho-nsia nduté yoho, dandu nsinuu ini-nsia
yuhu”, (ni cachi Stoho-nda Sefior). 26 Te ndisa,
cada xixi-nda pan ma, te xihi-nda nduteé ii ma,
fia-jaan nsinuu ini-nda fia-ni xihi-ya (saha-nda), te
iin-ni icami-nda quida-nda ducan décuendé cachi
saa quivi naxicocuiin-ya.

27 Naylucandud, nu cuni-ndd nacuitahvi-nda
cuxi-nda pan xi Stoho-nda Sefior, 0 coho-nda
ya-ii xi-ya, dandu madid nansa ni ni cui ni
quida-ndafid, vachi nu ducan, dandu cuachi
cundua, vachi fia-coni chivaha-nda tnufiuhu xi
iquicuafiu-ya xi nii-yad ndud. 28 Nayucandua, xifiuhu
nacani vaha ini-nda, te ndundoo anima-nda,
dandu vatuni nacuitahvi vii-nda pan ma, te
coho-nda ya-ii ma. 29 Vachi nd c6-nihnu ini-nda
pan ma nduu nahi cuerpu xi-ya xixi-nda, te xihi
stna-nda ya-ii ma, dandu dacuidd cuachi-nda
mii-nda na quida-nda ducan. 30 Pues, divi fid-jaan

ndui meru RHa-disaha-xi cuhi cuaha-nsia, te
ndoho-nsia quida cuehe; decuénde sani xihi stna
dava-nsia. 31 Chicd vaha nacani vaha ini-nda, te
ndundoo vil anima-nda antes, dandu ma nihi-nda
castigu. 32 Doco te nu nihi-nda iin castigu nuu-ya,
divi fia-sdha-yando conseju ndudjan saha-iia masa
ndanuhu dahuun-nda nahi dava ga néhivi fiuhivi.
33 Nayucandud, na natacd-nsia, cundiatu-nsia
cundoo nsihi-nsia, fiani, dandu vatuni cuxi-nsia.
34Doco nu xihi ndisa iin nehivi doco, dandu chica
vaha ndeé vehe-ne ni cuxi-ne, te madia nihi-nsia
castigu na natdca-nsia cundua. (Na-jaan ndua
cachi® xi-nsia vichi) nde cachi nasai yucan, dandu
ndatnuhu gué® xi-nsia saha chuun ia ga.

12

Nansa id fa-ndug nihitahvi ndiaha-nda
cutdahvi-nda nuu Espiritu It

1 Yuhu cuni' cundaa ini-nsia saha fia-ndua
nihitdhvi ndiaha-nda nuu Espiritu I, fdni.
2 Sa-indhd-nsid nansa ni saquida-nsia antes na
tafidha ga cunindisa-nsia mii-ya, cuisi nacua nisa
cachi néhivl xi-nsid, ducadn nisa quida-nsia, nisa
cahvi-nsia cuaha figura xi yuu, mate c6-cahan ma.
3 Nayucandud, cuni' cundaa ini-nsia palabra yoho:
nd ndisa Espiritu Ii xi Dios ndut ana chindéé
xi-nda cdhan-nda, dandu ma nunca cachi-nda
saha Jesus fa-co-ndiaa-ya. Te davani stna, nu
masa chindéé Espiritu Ii ndohd, dandu ma cui
cachi-nda: fa-cuisi Jesus nduu Stoho-nda Sefior
(dandacu inicutu).

4 Cunaha-nsia, nsidanuu clase fna-ndiaha sanl
nihitdhvi-nda nuu-yd, doco imindaa Espiritu Ii
xi-yd nduu ana ni dacdatdhvi xi-ndana. > Te
cuaha ga stnd modo <Xinucudchi iin iin-nda
nuu-ya, doco imindaa-ni Stoho-nda Sefior nduu
ana Xxinucudchi-ndd nuu-xi. 6 Te cuaha ga
stnd chuun ndiaha quidd Dios ini anima iin
iin-nda, doco imindaa-ya nduu ana quida-xi
nsidadjan. 7 Te iin iin-nda sani nihitdhvi nansa
chindee ndiaha Espiritu Ii ndohé saha fia-vaha
xi nsidaa-nda. 8 Dava-nda, sanl nihitahvi-nda
fa-cahan nchichi-nda. Te dava-nda, sani
nihitahvi-nda fia-cundaa tuf ini-nda, doco mismo
mii Espiritu i nduu ana chindéé xi-ndd ducan.
9 Daani, dava tu-nda, nuu mismo Espiritu 1i sani
nihitahvi ndiaha-nda cucumi vaha-nda fe; te dava
tu-nda, ni nihitahvi-nda danduvaha-nda nehivi,
doco mismo Espiritu i nduti ana ni sahatahvi
xi-nda ducdn, 10 Te 0 vihini ni nihitdhvi-nda
quida-nda milagru ndiaha, te 0 cachitnuhu-nda
fa-nduud razon ndiaha xi-ya. Te dava ga tu-nda,
vatuni cundad ini-nda a divi Espiritu 1i, o iin
na-malu nduu ana quida-xi ifidha. Daani,
dava tu-nda, tuha-nda cahan-nda inga dahan
saa, te dava ga tu-nda cachitnuhu-nda nansa
cuni cachi dahan saa ma. 11 Doco nsidanicuu
fa-ndud ni nihitdhvi-nda ma, divi Espiritu Ii
ndud ana chindéé xi-nda quida-nda ducdn, te
iin iin-nda nihitdhvi-nda segun nansa chitnuni
ini-ya cuahatahvi-yando.

s~

Nahi iquicuniu mii-ya xinduu nsidaa-nda

12 Ndoho, ia ndaha-nda, te id saha-nda; cuaha
iflaha sani nihi iquicufiu-nda cucumia, doco min-
daa cuerpu xi-nda ndud. Mate cudha ifiaha quida,
doco imindaa-ni cuerpu ndud. Pues, ducan ia stna
Cristu xi ndoh6 na ian ndoh¢ xi iquicufiu-nda.
13 Vachi nsidanicuu-nda, nahi iin-ni cuerpu xi
mii-ya sanl nanduu-nda na ni nduhii anima-nda
ni quida Espiritu Ii xi-yd. Vachi iin-ni Espiritu
Ii sanl nihitdhvi ndiaha nsidaa-nda, ® xinduu-nda
nécuachl raza Judea, te 0 nécuachi inga raza,
cO-quiddma, 0 Xinduu-nda necuachi libre, te 0
necuachi ndod ana dandacu-xi niu-xi.

14S3-indha-nd4, id ndaha-nda, ia saha-nda; madi
uun-ni id iquicufia-nda. 15 Pues (nu ni cui cahan)
iin saha-nda, vihini cacha: “Co00; yuhu, co-ndui
iin ndaha, fayucandud, cé-ndui cuerpu yoho”.
Pues mate ducan ni cacha’, doco iin-ni ndua
saha-nda. 16 Te nu ni cachi stnad tutnu-nda:
“Co0, yuhu, co-ndui iin nduchinau, fayucandud
co-ndui cuerpu yohdé”. Pues, mate ducan ni
cachd’, doco divi iin-ni ndua tutnu-nda. 17 Vachi
nu cuisi nduchiniu-nda ni cunduu inicutu-nda,
dandu ¢nansa cui tiacu-nda? Te nu cuisi tutnu-nda
ni cunduu-nda, dandu ¢nansa cui sahan ifaha
ditni-nda? Ma cai. 18 NaylUcandud, sani qui-
davaha Dios iquicufiu-nda xi nsidaa fia-ndud xi-
chudn, te nsidaama ia chuun quida segun nansa
ni chitnuni ini-ya. 19 Vachi nu cuisi iin-ni chuun
ni cui quida cuerpu xi-nda, dandu ma cunduu
ndisa-nda nehivi. 20 Doco cdd, mate iin-ni cuerpu
xi-nda ndud, doco nsidanuu clase chuun quida.
21 Nayucandud, c6-id vaha cachi nduchinuu-nda xi
ndaha-nda: “Cé-xifiuhi mii-ni”. Ni ma vaha cachi

stnd dini-nda xi saha-nda: “Cé-xifiuhi mii-ni”.
22 C00, vachi mate id dava xaan xi-nda tuxi ini-nda
cé-xifithu gud, doco nahnd chuun quida. 23 Te
nu id ndé tuxi ini-nda ma vico ia, divi jaan
chica ndiad-nda, te saquin-nda cuidadu saha-fia
masa clcdhdn nuu-nda. 24 Vachi ndé vico-ni i4,
co-xifithu (cundiaa gua-ndafid). Pues ducan ni
chitnuni ini Dios coo cuerpu xi-nda saha-fia chica
cundiaa-nda ndé xi-nda co-ndiad cachi-nda ma.
25 Dandu nsidaa ndahasadha-nda, icimia chindee
tnaha4, te iin-ni coo vii iquicufiu-nda. 26 Vachi mate
imindaa lugar xi cuerpu-nda ndoho, doco inii
iquicufiu-nda cuu stna sentir. Te nu cudil ini iin
xaan xi-nda nahi ndaha-nda, dandu inii cuerpu
xi-nda cudii stna inia.

27-28 Pyes vichi cachi’ xi-nsid fia-nahi iquicufiu
Cristu xinduu nsidaa ndoho nécuachi cahvi xi-ya,
te iin iin-nda sanl sahatahvi-ya chuun quida-nda
nuu-ya nacua quida saha-nda, 0 ndaha-nda. Di-
hna nsiuhu necuachi apodstol sani nihitahvi-nsi
fa-cacanuu-nsi quida-nsi chuun xi-ya. Daani,
nchicun ga ana xinduu necuachi cachitnuhu razon
ndiaha xi-ya. Daani, nchicun ga necuachi chinaha
palabra ii. Daani, ndoo stna nécuachi quida-xi mi-
lagru, xi stnd necuachi danduvaha xi-nda. Te ndoo
stna necuachl xXicdnuu chindéé xi Nanitnaha-xi, xi
stnd necuachl dandacyd, xi stnd neécuachi cdhan
inga dahan saa. 29 Pues, ndha xica madi nsi-
daa-nda ni nihi-nda chuun cunduu-nda apostol; ni
madi nsidaa-nda tuha-nda cachitnuhu-nda razon
ndiaha xi-y4, te madi nsidaa stnd-nda tuha-nda
chinaha-nda néhivi; c06. Ni madi nsidaa-nda
quida-nda milagru, 30 0 danduvaha-nda néhivi.
Ni madi nsidaa stnd-nda cdhan-nda inga dahan

saa, ni ma tuha nsidaa-nda cachitnuhu-nda nansa
cuni cachi dahan saa ma. Co06. 31 Doco de
todos modos, iin iin-nda Xifiuhu cudil cudha
ini-nda nihitahvi-nda mas ga fa-chica ndiaha sani
cachi ma. Doco cunaha-nsid, id inga ichi chica
nsiha cunchicun-nda, te vichi cuahin cahin xi-nsia
sahama.
13

Divi Ala-cuu stnahd ini-nda saha-nda nduu ichi
chicd nsiha

1 Ni cachi-nda sani nihitdhvi-nda cahan-nda
nsidanicut dahan fivhivi xi nde stnd dahan angel,
doco nu coé-cuu stnaha stna ini-nda saha-nda,
ni ma cundidd nsidadma, vachi ducan queé
na-cdhan-ndama (nahi ruidu-ni), na ian cadi
Uun iin caa, 0 iin platillu. 2 Te 0 vihini sani
nihitdhvi-nda cachitnthu-nda razon ndiaha, te
sanihi stnd ini-nda saha nsidaa chuun nsiha chlca
déhé, te indha stnad-nda nsidanicuu ifiaha, te iin-ni
icimi vaha-nda fe, décuéndé vatuni dandacu- nda,
te cuxioiin yucu. Doco te nu c6-cuu stnahad ini-nda
saha-nda, dandisa uun-ni nduu nsidaa na-ndua
tuha-nda quida-ndama. 3 Te nu ni dasan nsihi-nda
Na-cuica-nda, te 0 ni cuaha-nda coco-nda (saha
iin chuun vaha), doco te nu c6-cuu stnahd ini-nda
saha-nda, ni-iyuhu ma cundida nsidaama.

4 Cunaha-nsid, nu cuu stnahd ini-nda saha-nda,
dandu ma uhi coo calma-nda xi nehivi, te cuhi
ini-ndané. Te ma cumbidia stnaha stna ini-nda
saha-nda, nd ducan. Ni ma cutuxi stnd ini-nda
mii-nda nduu-nda mii-nda, ni ma cindaa cuadu
stnd-nda. S5 Vachi nu cuu ndlsa ini-nda saha iin
nehivi, dandu ma quida-nda ni-iin fid-quini xi-né.
Nima c060 interesadu stna-nda, ni ma cuida yachi

stnd ini-nda saha-né, te ma chuhun stna ini-nda
saha-né. 6 Vachi cunaha-nsia, ni cuu ndisa ini-nda
saha iin fianitnaha-nda, dandu ma cudii ini-nda nu
ni quida-né iin fia-c4-ndiaa. Coo, fa-cunchicun
vil-né ichi ndda ndua cuni-nda quida-ne, nu cuu
ini-nda saha-né. 7 Te ni mani-né nuu-nda ducan,
dandu ma uhi quidandee stna ini-nda saha-né; ni
ma uhi cahvi stnd-nda xi-né fia-chica quida vii-né
después, vachi siempre id tnundé ini, cachi-nda, te
vatuni cucumi-nda paciencia.

8 Cunaha-nsia, vaxi iin quivi, te ma c66 ga
necesidad cachitnuhu nehivi xi-nda iin razon xi
Dios, ni ma cdhan ga-nda dahan saa, ni ma
cO0 ca stnd necesidad cachitnuhu-ya xi-nda iin
Na-co-indha-ndd. Doco fia-cuu stnaha ini-nda
saha-nda, ma nunca ndutdma nuu-ya. ° Quivi
vichi, co-inahd nsihi-nda nsidaa ifiaha; c06. Stna
iin palabra dacdhan-ya néhivl, c6-nduama iin pal-
abra cachitntthu nsihi xi-nda nsidanicuu ifiaha;
c06. 10 Doco na sda quivi cununa ndisa fiuhivi,
dandu ma cdhan ga-nda nsidaa fia-co-ia nsihi ma.

11 Na tif, nahi mée nisa cahin, vachi nacua
nacani ini nsidaa-vé, ducan nisa nacani stna ini;
ducan nisa nihnu ini. Doco vichi sani sahnui, te
flaylucandud, c6-quida gué' nahi mée. 12 Te ducan
icumi coo stna xi-nda después. Vachi quivi vichi
indéhe-nda (nansa yaha-nda, doco co-cundaa vaha
ini-nda), vachi na ian indéhe-nda nuu iin yutata
co-tui vii, ducan ndud. Doco vaxi iin quivi, dandu
ma c66 ga ducan, vachi vivii-ni icadmi-nda cun-
dehe claru-nda mii-ya. Quivi vichi cuisi iyuhu-ni
cundaa ini-nda, doco quivi yucdn icumi-nda cun-
daa vaha ndisa ini-nda nacua cundda ini mii-ya

saha ndohd. 13 Naylucandud, Uni ifidha Xifiuhu
quida-nda vichi. Ni cdcumi vaha-nda fe, te ni
cunihnu vaha ini-nda fia-siempre chindee-yando;
daani, ni cucuu stnaha stna ini-nda saha-nda.
Doco nuu nsi-uni fia-jaan, chicd ndiada fia-cuu
stnaha ini-nda saha-nda.

14

Nansa ndida ica-nda quida-nda na cdhan-nda
inga dahan saa quidd Espiritu i

1 (Na-ndda ndua), xifiuhu cuu stnahd ndisa
ini-nda saha-nda. Daani, cuni stnal nanducu-nsia
nansa nihitdhvi ga-nsia mas tahvi ndiaha
xi-yd. Te fa-chicd cuni' nihitdhvi-nsid nduu
fia-cachitnuhu-nsia razon ndiaha xi-ya. 2 Vachi
na cahan-nda dahan saa, madi nehivi fiuhivi cdhan
xi-nda. C00. Dios cahan xi-nda, doco néehivi fiuhivi,
cO-cundaa ini-né nansa cachi-nda. Divi Espiritu Ii
chindéé xi-nda cahan-nda ducan, doco iin chuun
14 déhé ndud cachi-nda. 3 Doco na cachitnuhu-nda
razon ndiaha xi-yd, dandisa nehivi fiuhivi cahan
xi-nda, vatuni chindee-ndané fia-chica cunihnu
vil ini-neya, te chicd nacuahandee ini-ne. 4Doco nu
dahan saa ndua cahan-nda na nataca-nda, dandu
na-chindee xi anima mii-ni-nda nduama. Doco
na cachitnuhu-nda razéon ndiaha xi-ya, dandu
nsidanicuu nehivi nacuahandee ini-xi.

>Mate cudiiini nuni cudhatahvi Dios nsidaa-nsia
Na-cahan-nsia dahan saa, doco chica cudil ini
nu ni nihitdhvi-nsia cachltnuhu -nsia razén ndi-
aha xi-yd, vachi chicd ndiaha fia-jaan. Doco nu
ni cdhan-nda dahan saa, te después cachitnuhu
stnd-nda nansa cuni cachi palabra ma, dandu
vatuni, vachi (saha-fia claru ia palabra ma) vatuni

nihi stna nsidaa compafieru-nda iin fia-vaha xi mii
stna-ne.

6 Ni cachi-nda ni sal ndé ndod-nsid, te cuisi-ni
inga dahan saa ni cadhin xi-nsid. ¢A vatuni
chindeama mii-nsid, fani? Co00, vachi Xifiuhu
fa-nacani claru stndl xi-nsid iin palabra sani
datnuu ini Dios yuhu, te 0 iin palabra ni cundaa
tui inl ni quida-ya, te 0 nu cog, iin razén ndiaha ni
quixi nuu-ya, te 0 iin fia-vaha cui chinahi mii-nsia.
7Vachi decuende stnd fia-quiddndda-nd4, ni cundua
iin pitu, 0 iin yutnu cuerda, nud nansa-ni ni cui ni
quidandaa-ndana, dandu ma cundda ini néhivi
indu yaa tava-nda. 8 Stna corneta sivi soldadu, nu
cO-sivi vil-té, ma cundaa ini comparfieru-te fia-sa-ia
hora quidayucun-te cuhun-te guerra. ° Te ducani
stnd ndoho6 na cdhan-nda, nu co-cahan claru-nda
(dahan mii-nda), ma cui cundaa ini néhivi nansa
cachi-nda. Uun-ni queama. 10 Pues cuaha ga
dahan ia fiuhivi, te iin ian vatuni cahan nehivi, te
cundaa stnaha ini-né. 11 Doco nu c6é-indha-nda
nansa cuni cachi dahan cdhan iin nehivi, dandu
c6-cundaa ini-nda nansa cachi-né; nahi nehivi
inga fiuu Xicd nduu-né, te ni mii-né, cé-cundaa
stnd ini-né fia-ndud cachi ndohd. 12 Pues ducdani
stnd mii-nsia (xi dahan saa cdhan-nsia). Yuhu
inahi, yaha ga cuni-nsia nihitahvi-nsid cuaha
ifildha nuu-ya. Doco fia-chicd xifiuvhu ndud
nihitahvi-nda iin Na-chindee xi fanitnaha-nda
nataca xi-nda. Pues divi tahvi clase jaan ndua
cuni' nanducu-nsia.

13 Nayucandud, nd satuha-nda cahan-nda
inga dahan saa, dandu xifiuhu stnd fia-cacan
tahvi-nda cuahatahvi Dios-ndo na-cachitnuhu-nda
nansa cuni cachi dahan ma na cahan-ndafa,

14 yvachi na cdhan-nda ducadn, ini-ni anima-nda
cahan stnd-nda, xican tahvi-nda nuu-ya, doco
ini saxinitnuni-nda, coé-cundda ini-nda nansa
cachi-nda. 15 Pues, nd ducdn nduda, dandu
¢nansa chicd vaha quida-nda? Pues, cuahan-nda
cacan tahvi-nda nuu-ya (xi dahan) indhda espiritu
xi-nda, doco madi cuisl fia-jaan, Icumi-nda cacan
tahvi stna-nda nuu-ya xi iin palabra fa-cundaa
ini-nda. Stna na-coto-nda; cuahan-nda coto-nda
(xi dahan) indha espiritu xi-nda, dandu después
coto stna- nda iin alabanza cundaa ini-nda nansa
cachd'. 16 Vachi nu naqulmanl -nda mii-ya xi
cuisi-ni dahan indha espiritu Xi mii-nda, dandu
uhi cachi necuachi ma-tiha “amén” (na ni nsihi
ni cahan-nda), vachi ni coé-cundaa ini-né nansa
cachi-nda. 17 Pues, fia-naquimani-nda Dios, divi
naquimdani vdha-nday4, vatuni id' ma, doco cé-nihi
Nanitnaha-nda cunduama iin fia-vaha xi stna
anima mii-né. 18 Yuhu cachi’, ansivéhé Dios, cuaha
ga cahin dahan saa; chica cahin ducan nuu nsidaa
mii-nsid. 19Doco nud sani nataca-nda fia-cahvi-nda
mii-ya, dandu chica nsiaha cahin siquiera Uhtn-ni
palabra fia-cundaa ndisa ini-nsia, te madia uxin
mil palabra inga dahan ma-cundaa ini-nsia, vachi
cuisi nu cundda vaha ini-nsia, dandu vatuni
chinahi mii-nsid ifiaha.

20 Masa cuinihnu ini-nsia nahi mée, ndni. Vatuni
id nu nihnu iquin ini-nda saha chuun chicuéheé
ia fiuhivi; doco (nu chuun sahnu ndua), dandu
xXifiuhu nacani ini-nda nahi necuachi sahnu, madi
ganahi mée.

21 Nuu tutu ii doh6 cachi mii-ya: “Icumi cahin
Xi néecuachi raza yoho, vachi icimi quixi nécuachi
inga fiuu cahan inga dahan, te cuenta-xi icumi-né

cahan-neé xi necuachi yohd, doco ni saha fia-yucan
ma quihin cdst-né, cachi Stoho-nda Sefior”.
22 Nayucandud, fid-jadn cundaa ini-nda sefia ndua
cahan-nda dahan saa, ama cundda ini neécuachi
cO-Xinindisa. Doco na-cachitnuhu-nda razon
ndiaha, quiddma chuun saha nehivi saxinindisa,
madi saha nehivi co-xXinindisa.

23 Ni cachi-nda nu sani nataca-nsia, te cdhan
iin iin-nsia dahan saa, te yucan saa stna neéhivi
co-cundda ini-xi, 0 neéhivi co-xinindisa. Pues adi
icumi-né cachi-né sani culocd-nsia. 24 Doco nu
cachitnuhu iin iin-nsja iin razén ndiaha xi Dios
(dahan cundaa 1n1-x1) dandu dansindu iniamané
cuachi quida-né, te cundaa ini-ne nansa ia ndisa
anima-ne, 25 decuéndé natui vate stna na-ndua ia
dehé ni quida-ne antes. Dandu macuitasisi-né
Na-cahvi-né Dios, te cachi-né id ndisa Dios
nuu-nsia.

26 ;Ndia ndua cuni cachi nsidaa fia-jaan? Pues
dohd ia’, Nani: na nataca-nda, iin iin-nda ia iin al-
abanza coto-nda, 0 iin palabra vaha chinaha-nda,
te 0 iin Na-ndiaha sani dacuni Dios ndohd, 0 iin
palabra xi iin dahan saa, te 6 cachitnuhu iin-nda
na-ndua cuni cachi dahan saa ma. Doco nsidaa
fa-jaan, saha fia-vaha xi nsidaa ana ni nataca ni
cundua.

Nsidaa fia-ndua quida-nda na natdcd-nda,
XiAuhu quida vii-ndafnd, madid nansa ni ni cui

27 Nu ndoo6 nehivi cuni cahan dahan saa, dandu
vatuni cahan ui-ne, 0 Uni-ne, doco masa ydaha
uni-ne, te ni nsihi iin-ne, dandu quesaha inga-ne.
[in iin-ne ni cicimi-né tiempu xi-ne cahan-ne. Te
Xifivhu coo stna iin ana cachitnuhu nansa cuni
cachi palabra ma. 28 Doco nu c00 ni-iin-nsia

tuha cachitnuhu saha fia-jaan, dandu masa cdhan
nehivi dahan saa na nataca-nsia, cuisi-ni decuénde
14 mii-né, dandu mii-né xi Dios cunini.

29 Daani, nécuachi cachitnuhu razén ndiaha
Xi-yd, vatlni cahan ui 0 Uni-ne, te ni cinini néhivi
dava ga, te cachi-ne a vatuni i fia-ndua ni cachi
necuachima, & cod. 30 Doco nu yucédn id inga
necuachi datnuu Dios saxinitnuni-xi iin palabra
ndiaha, dandu xifiuhu cudadi necuachi primeru.
31Vachi nsidaa ana datnuu Dios iin razén ndiaha,
vatuni cachitnuhu iin iin-ne razén ma na hora
quida-né tocar, dandu vatuni saa nsidaa-nda cun-
daa ini-nda, te nacuahandee stnd ini-nda. 32 Te

nsidaa ana sanl nihitdhvi cachitnuhu razon ndi-
aha, icumi-né dandacu-né nuu anima mii-né, (a

cdhan-né, & cod). 33 Cunaha-nsia, madi nansa-ni
ni cui quida ndevaha Dios fia-ndud quida-ya, coo;
vivii-ni, te cuéyaa-ni ndud modo quida mii-ya.

Nacua quida nsidaa néhivi xi Dios nsidaa lugar
ndé nataca-ne cahvi-néya, (ducan cuni' quida stna
mii-nsid), 34 masa cdhan nécuachi flaha na nataca
nsidaa-nsia ducdn, vachi coo permisu. Icumi-né
cunini-ne nacua cachi stnd tutu nduu ley xi-ya.
35 NU cuni-né ndacatnuhu-né, dandu ni cdcan
tnuhu-né nuu nécuachi vehe-ne nu sani nasaa-ne
vehe. Vachi co-ndua ducan cahan iin nécuachi fiaha
na nataca-nsia.

36 Cuni' nsinuu ini-nsia fia-madi mii-nsid
dindu-xi ni quésaha palabra xi Dios. Ni madi
cuisl mii-nsia ni Xinindisd stna xi palabra ma.
37 Te nu jaan ndod nehivi tuxi ini-xi datnuu
Dios saxinitnuni-xi, te 0 ni nihitdhvi ndiaha-né
cahan-né, dandu xifivhu cundaa stnd ini-ne
na-divi palabra yoho nduu palabra ni dandacu

Stoho-nda Sefior. 38 Doco nu c6-cuni-né nacuni-né
fia-palabra 11 xi mii-ya ndua yoh¢, dandu ni mii

stnd-nsia, masa ndcuini stna-nsiané fa-ndud-né
ana ni nihitahvi ndisa.

39 Ducan id, Nani. Yuhu cuni’ nanducu-nsia
mas ga nansa nihitdhvi-nsia cachitnuhu-nsia
razon ndiaha xi-ya. Te néhivl cahan dahan saa,
masa cadi-nsia nuu-né; co66. 49 Doco nsidaa
fa-ndud quida-nsia (na nataca-nsia), vivii-ni ni
quida-nsiafa, te iin iin-nsia (ni cahan-nsia) nacua
nchicun stnaha-nsia.

15

Sani natiacu ndisa Jesucristu

1 Néni, cuni' cundaa vaha ini-nsia saha pal-
abra ndiaha ni cachitnuhi xi-nsia daa. Vachi ni
Xinindisa-nsia palabra ma, te iin-ni décuénde vichi
quida stna-nsia seguir ducdn. 2 Te saha stna pal-
abra ma icimi-nsia cacu-nsia nu iin-ni ni ctnihnu
vaha ini-nsiafia. Vatuni cacu-nsia, cachi’, doco
¢a vihini uun-ni quee fia-ni Xlnmdlsa -nsia ducan?
(Cd0), 3 vachi cunaha-nsid, palabra ndiad ndisa
ndud ni cachitnuhi xi-nsid daa, vachi divi nduu
stna palabra ni nihi (nuu) Cristu, te nacanidma
nansa ni xihi-ya ni nacuida-ya cuachi-nda nacua
cachi nuu tutu ii. 4 Dandu ni nduxin-ya, doco
tixi uni quivi ni natiacu-ya nacua cachi stnd tutu
ma. > Dandu ni ndecunu-ya nuu Pedro xi nuu
stnd dava ga necuachi dacuahda-y4; uxin ul ni san-
duu-ne. 6 Daani, después ni ndecunu stnd-ya iin
xichi na ni nataca mas uhun cientu fani-nda. Te
cunaha-nsia, décuénde vichi xi-itiacu ii cuaha va
necuachima, doco dava-ne sani ndahva-ne fiuhivi
yohd. 7 Daani después, ni ndecunu stnd-ya nuu

Jacobo, xi nuu stnd nsidanicuu nécuachl xinduu
apostol. &9 Daani, ultimo ni ndecunu-ya nuu yuhu.
Diin tiempu ni sandua, madi iin-ni xi necuachi
dava ga ma. Vachi nuu nsidaa ga ana ninihi chuun
nuu-ya, yuhu ndui ana chicd cé-ndiaa. Ndisa
ni nihi chuun ndiaha nuu-y4, doco madi sdha-fia
vaha gué' ni sandud; coo, vachi yuhu, cuaha ga
nehivi xi Dios nisa quida quini xi. 10 Doco saha
gracia xi-ya ni nihitdhvi’ cucumi chuun ii nuu-ya.
Te madi uun-ni sani quee gracia ni quida-ya ma,
vachi cuadha ga chuun ndiaha sani quide, décuénde
chica mas sanl quide nuu necuachi dava ga. Doco
madi ndisa yuhu ni quida-xi nsidaa fia-ndiaha ma;
c06. Divi gracia xi-ya ni chindee xi. 11 Doco
cO-quidama, a sea yuhu, 0 dava ga apostol, doco
iin-ni xicachi nsidaa-nsi saha Jesus fia-ni natiacu
ndisa-ya, te divi palabra jaan ndud ni xinindisa
stnd mii-nsia.

Nansa icumi-nda natiacu-nda

12 Pues, nu ducan cachi-nsi saha Cristu fia-ni
natiacu ndisa-ya, dandu ¢ndi chuun cachi

dava-nsia fid-ma cui natiacu ni-iin nsii? 13 Vachi
numa cui natiacu nsii ni cui, dandu ni céni natiacu

stnd mii-yd. 14 Te nu cdéni natidcu-ya ni cui, dandu
uun-ni queé fia-cdhan-nsi xi nehivl, Stnd mii-nsia,
sanl xinindisd stna-nsiaya, doco uun-ni quee
stnd ma ni cui. 15 Te nsitthu tu, na ian tnuhu-nsi
cuni cachama, vachi sani cachi-nsi saha Dios ni
dandatidcu-ya Cristu. Doco nu ma cui natiacu
ni-iin nsii (nacua cachi dava- nsia) dandu fia-coni
natiacu stna Cristu ndud stnd ma. 16-17Vachini ma
cui natiacu nsii, dandu conl natiacu stna mu—ya

te iin-ni id 1i-nda xi cuachi-nda, cuquida-xi ni

xinindisa-nda, ni ducan. 18 Te divi ducdan stna xi
nehivi xi-yd sani caxihi, fia-sanl ndafiuhu dahuun
stnd-né ndud, nu ducan. 19 Cunaha-nsid, nehivi
chicd c00 tnundé ini-xi nduu-nda nu cuisi fiuhivi
yohd-ni chindéé Cristu ndoho.

20 Doco (co0, fia-ndaa cuisi ndud) sanl nati-
acu-ya; dihna mii-ya ni natiacu-ya, dandu después
icimi natiacu stna cuaha ga ana ni xihi. 21 Saha
cuachi ni quida iin tiaa sanaha n1 quesaha neéhivl
xihi-ne. Doco vichi saha (mii-yd) ana ni nan-
duu na iin tida, dyucandua vatuni nihitdhvi stna
cuaha-né natiacu-ne. 22 Vachi saha-iid nduu-nda
descendencia xi Adan, fiayucandud xihi nsidaa
nehivi tiempu vichi. Doco nsidaa ana ndoo6 ladu
Xi Cristu, icimi-né saa-né natiacu-ne quida-ya.
23 Doco diin nduud quivi ni natiacu Cristu, te diin
cunduu quivi quida tocar dava ga nehivi. Dihna
mii-ya ni natiacu-ya, te mii-yd nduu primeru ni
cuu xi ducan; daani, después natiacu stna ndohd
nehivi xi-ya quivl (naxicocuiin-ya, te) cuni-ndaya.
24 Daa cunduu quivi icimi-ya cundee-ya nuu nsi-
daa fia-malu cusdhn(, xi nuu stna nsidaa ana ita
fuerte, xi nuu nsidaa ga stna na-fuerte ia fiuhivi.
Daani icumi saa quivi xXinu tiempu, te dayaha
Cristu chuun dandacu-ya ndé ndaha Yuamani-ya.
25 Doco antes fia-jaan, iin-ni icimi-ya cusahnu-ya
décuéndé cundee-ya nuu nsidaa ana xini uhi xi-ya.
26 Pues saha fia-yaha ga cé-cudii ini-ya xihi néhivi,
fayucandud por ultimo icumi-ya cundee-ya nuu
fa-xihi-nda, te ma nunca cui ga-nda. 27 Vachi cachi
tutu 1i fa-icami saa nsidanicuu ifiaha coa sujetu
nuu-ya. Doco ndha xica madi Yuamani-ya coo stné
sujetu nuu-ya, vachi divi Yuamani-yad ndud ana

disaha-xi ni cundee-yd nuu nsidaa ana xini uhi
xi-yd. 28 Daani, nu sani cundee-yd nuu nsidaa
contra xi-ya ma, dandu stnd mii-yd, coo stna-ya
sujetu nuu Yuamani-ya, vachi divi saha poder xi
ya-yucannl cundee-ya ducan. Dandu quivi ma, mii
Yua-nda Dios cunduu ana cusahnt inicutu.

29Inga casu: dava stnd nehivi, sdhan-ne cuhii-né
cuenta xXi nehivi sani xihi. Pues, ¢indu chuun
quida-né ducan, cuhii-né saha nsii ma nd ndisa ma
cui natiacu ni-iin nsii ni cui?

30 Daani, nsiuhu tu, tixi cuaha peligru ndo6-nsi
nsidanicuu tiempu. (Doco uun-ni queama nu
ma sda-nda natiacu-nda después.) 31 Quivi
quivi yaha-nsi peligru cui-nsi, fidni. Na-ndaa
cuisl ndudjan divi nacua nduu stnd fia-ndacuisl
cudii ga ini saha-nsia fia-iin-ni nchicun stna-nsia
Stoho-nda Jesucristu. 32 Yuhu, cuaha vida ni xini
fluu Efeso nut (néhivi dana gud nahi) nsicaha.
Doco ni ma cuindidd stna® ma (nui) nd ma nunca
saa-nda natiacu-nda. Vachi te nu ducdn, dandu
chicd vaha quida-nda nacua cachi dichu: “Ni cuxi
vaha-nda, te coho vaha-nda, vachi tnaa cui-nda”.

33 Masa cudha-nsia dandahvi ni-iin nehivi-nsia
(ducan, vachi cachi stna dichu): “Nu chicuéhe
nécuachi nduu compafieru-nda, dandu cuchicuehe
stnd modo xi-nda”. 34 Xifiuhu nacUnihnu vil
ini-nsia, (fidni). Masa quida ga-nsia cuachi, vachi
sanl cundaa inl, dava-nsia ni c6-indha-nsia Dios.
Ducdan cachi’ xi-nsia ama nducdhan-nsia (nacua
ndia ica-nsia).

Nansa coo iquicufiu-nda na natiacu-nda

35 Doco vihini cachi iin néhivi: “¢Indit modo cui

natiacu iin nsii nu sani xihi-ne? {Nansa cuahan coo

iquicufiu-neé?” 36 Pues neciu-nda nu ni cachi-nda
ducan. Vachi decueénde stnd tata chihi-nda, icimia
nduxan, dandu cuitia. 37 Te tata chihi-ndama,
co-ndudava xi ha-ndua cuahan nacuitia; coo, cutu
iin tata uun ndud chihi-nda, sea ni cindud nuni
trigu, 0 inga nuni. 38 Dandu dacuahnu Dios-fia, te
saa coa nacua ni chitnuni ini-ya coa. Te nu sanil
sahnua, dandu diin diin nuni cundua segun iin iin
clase ndud. 39 Pues ducdni ia stna xi cuerpu xi iin
iin Na-14 fiuhivi. Vachi tucu tucu ndda neéhivi, quisi,
laa, siaca.

40 Stnd fia-nchii itdndiaa ansivi, tucu ia" nuu
fa-ia fuhivi yohd. Cuaha-ni id fa-ia ansivi, te
cuaha-niia stnd na-ia nuhivi, doco tucu tucu xindaa
vico iin ian. 41 Ndiaha ga nchii or4, te viconi ia
nchii yoo, doco tucu nchii-si. Cuaha-ni id nchii
stnd sitnuu, doco tucu tucu Xxindaa vico iin iin-si.
42 Pues ducan icumi coo stnd xi ndohé quivi nati-
acu-nda, tucu nacoo stna cuerpu xi-nda. Nu sanil
nduxin iin nsii, sivl iquicufiu-ne, doco na sda quivi
natiacu-né, iin-ni ma cui ga-né. 43 Te mate ma
cudha-ni nisa ia-ne na ni nduxin-ne, doco ndiaha
ga nacoo-ne quiv‘l natiacu-ne. Te c00 ga ni-iin
fuerza iin nsii na nduxin-ne. Doco nu sanl na-
tiacu-neé, ydha ga fuerte ndiaha nacoo-ne. 44Iin
iquicufiu fivhivi yohd icumi-ndd na nduxin-nda.
Doco nu sani natiacu-nda, dandu cuerpu ndi-
aha cundua, vatuni cundoo-nda gloria. Cuerpu
xXi-nda icimi-nda vichi, iin fia-cundoo-nda fiuhivi
yoho ndud, doco cunaha-nsia, icumi coo stna iin
fa-cundoo-nda inga fiuhivi.

45 Te dohd cachi stnd nuu tutu ii; “Tida ni
cuyucun primeru, ni sdcunduu-ne iin nehivi itidcu,
divi nduu Adan”. Doco ia stnd inga ana nduu

nahi Adan, divi mii-ya ni quixi nchicun ga, te
nuu anima mii-ya nihitahvi néhivi vida ndiaha.
46 Doco ¢nansa nisa la iquicdfiu necuachi ni quixi
primeru ma? Pues divi primeru ni sacoo iquicuiiu
cui coo fuhlvi yohd-ni, te madi fia-ndud itidcu
ndiaha na iin Espiritu Ii. C006, siempre nchiclin
ga vaxama. 47 Nayucandud, nécudchi primeru
yucdan, fiuhu fiuhivi yoho ni cuyucun-né; doco ana
nchicun ga nl quixi ma, ansivi ni quixi-ya, te
divi Stoho-nda Sefior nduu-ya. 48 Nehivi fiuhivi,
nacua nisa ia xil-né ni cuyucun fiuhu, ducan xindaa
stnd-né vichi. Doco nsidaa nehivi nduu neéhivi
cuenta xi gloria, divi nacua ia mii-ya ia gloria,
ducan xindaa stna-né. 499 Nayucandud, tiempu vichi
ndaa-nda nahi xii-nda ni cuyucun fiuhu, doco de-
spués icimi-nda nacunduu-nda nacua id mii-ya ia
gloria.

50 Doco cunaha-nsid, na Xinduu ii-nda nehivi
Nuhiviyohod xiiquicufiiu-nda, tafiadha ga cuisaa-nda
cundoo-nda fiuhiviii xi-yd, fidni. Te ducanistna, nu
tafiaha ga dama iquicufiu-nda, ma cui saa stna-nda
cundoo-nda ndé ma sivi ga iquicufiu-nda; vachi
tiempu vichi sivi-nda na xihi-nda. 51 Nayucandua,
cuahin cachi xi-nsia iin palabra nisa ia déhé antes;
cunaha-nsia, ma saa nsidaa-nda cui-nda; doco
nsidaa-nda icimi-ndanadama iquicufid-nda. 52 Na
tidcu sivi corneta ultimo, dandu yaha ga yachi,
na iin cachi nadama dahuun-nda. Vachi icumi
sivi corneta, dandu natiacu nsii fia-ma cui ga-ne.
53-54 Tiempu vichi xihi neéhivi fiuhivi, te sivi-né,
doco ndoho, vaxi iin quivi dandu nadama-nda,
dandu nicanicuahan cunaha iquicafiu-nda.

(Na-ndada ndud), xihi-nda vichi, doco nu sani
nadama iquicafiu-nda, dandu ma nunca cui
ga-nda. Daani, (na tiempu sani nihitahvi-nda
ducdn), dandu fia-sani cuu ndisa palabra cachi
tutu il cundua, vachi doho cacha': “Vichi ndisa
sanl cundee dahuun Dios; ma cunduau ga-nda nsii.
55 Na ni xihi-nda, cudhan-nda ndoho fuerte-nda
ni cui, doco vichi co6. Mate ni xihi-nda, doco ma
nunca cundee ga tnundoho ma nuu-nda”, cacha'.
56 Pues saha fia-14 cuachi nehivi, fid-yucdn ndud
dayuhi xi-né na xihi-né. Vachi nacua fuerte ia
castigu cachi ley ii, ducan fuerte icumi coo stna
tnundoho nihi-né saha cuachi ni quida-ne. 57 Doco
nuu ndohd, co6, vachi ansivéhé Dios, vatuni
cundee-nda nuu nsidadjan quida Stoho-nda
Jesucristu.

58 NaylUcandud, iin-ni xifiuvhu-fid nacuahandee
ini-nsia, Nani mani. Iin-ni ni ciinihn vaha ini-nsia
Stoho-nda Sefior, te quida stnd-nsia cuaha obra
ndiaha xi-ya, vachi indha-nda, madi aun-ni quee
fa-xinucudchi-nda nuu-ya.

16

Nansa ni xican Pablo nuut nécuachi fiuu Corinto
fla-dataca-ne cooperacwn saha necuachi ndahvi

1Vichi cuahin cahin xi-nsid saha nansa quida
tnaha-nda cooperar fa-chindee-nda dava ga
nehivi xi Dios. Cunaha-nsid, nacua ni cachi xi
nehivl xi-ya ndoo ladu Galacia, ducan cuni® quida
stnd mii-nsid. 2 Cada quivi domingu xifiuhu tava
Cuadn iin iin-nsia iyuhu fid-ndud sani quida-nsia
ganar, dandu quivi sal ndé ndoo6-nsid, cé-nduu
ga fia-cacan ga-nsia dihun. 3 Te nu sani sai, dandu

icumi stna-nsia nacaxin-nsia iin ui nghivi techuin
cuhln fiuu Jerusalén fia-cunihi-ne tnimani xi-nsia
cuhun. Te icumi tiaa stndl iin carta cunihi-ne
cuhun fia-ndud iin chuun vaha. 4 Te nu tuxi ini
vatuni cuhun stndi, dandu cutndhi xi nécuachima
cuhun-nsi.

Nansa nihnti ini Pablo cacanuu ga-né fiuu te fiuu

5 Yuhu nihnu ini quihin ichi ctthin ladu Mace-
donia. Te nu sani yahi ladu yucdn, dandu icumi
saa stndl ndé ndod mii-nsid fiuu Corinto jaan. 6 Te
vihini coo chii xi1-nsid jaan cahin, decuéndé vihini
coi inii tiempu vixin, dandu después chindee-nsia
yuhu cuhin chicd nuu-xi ndé icimi cuhin. 7 Vachi
co-cuni’ yaha uin ndé ndoo-nsid; co-cuni' casahu
uin xi-nsia. Cahnu ga Dios siquiera iyuhu tiempu
cuni’ coi cutnahi xi-nsid. 8 Doco vichi cuahin coi
fiuu Efeso yoho décuendé nacava vico Pentecostés;
dvachi fiuu yoho, ndiaha ga-sani nuna fiuhivi ndu4,
vachi sa-14 cuaha chuun xi mii-ya quida-nsi, mate
ndoo cudha stna ana xida ini-xi.

10 N0 ni sda Timoteo ndé ndood-nsid,
quidafiuhu-nsidné saha fa-nl c00-né contentu
na iad-ne jaan, vachi iin-ni quida stna-ne chuun
xi Stoho-nda Sefior, nahi yuhu. 11 Naylcandua,
masa cahichi ini-nsiane. Te chindee-nsidné na
naquihin-ne ichi ndixi-ne ndé ié*, vachi ndiatui-né
nsiaa-ne xi compafieru-ne.

12 Daani, fiani-nda Apolos, cuaha ga ni sacun-
dahvi’ nuu-né dma cditndhd-né xi compafieru-nsi
saa-ne ndé ndoo-nsid. Doco cd-14-né dispuestu
cuhun-né vichi-ni. Ndé iin quivi chica cusaa-ne,
dandu saa-neé.

Nansa ni cachi_Pablo ni casahu-né xi nsidaa
nehivi xi Dios ndoo fiuu Corinto

13 Cundoo tuha-nsia (fid-masa dandahvi
nehivi-nsia). Iin-ni cunindisa vaha-nsia, te
cunihnu fuerte ini-nsia, te nacuahandee stna
ini-nsia. 14 N31dan1cuu chuun icumi-nsiad xi
Nanitnaha-nsia, masa nandod6-nsid cuu mani
stnahd ini-nsia saha-nsia.

15 Indhd-nsia saha Estéfanas xi nsidaa neéhivi
vehe-ne, HfHa-xinduu-ne néhivi primeru ni
Xinindisa-xi mii-ya jaan ladu Acaya. Te indha
stnd-nsia fa-cuaha gua voluntad icumi-né
chindee-né nsidaa nehivi xi Dios, fianl.
16 Nayucandud, cuni' quidafivhu stnd-nsiane xi
nsidaa stna ana nihnu ini-xi nahi mii-né, xi nsidaa
g4 stnd nécuachl xindcudchi nau-ya, te chindéé
saha chuun nsiha, cuni' quidafiuhu vii-nsiane.

17Ni cudii ga ini na ni quesaa Estéfanas xi Fortu-
nato xi Acaico, vachi mate manicui quixi mii-nsia,
doco siquiera mii-né ni quesaa-neé, te sahajan sa-ié’
contentu. 18 Sani nacuahandee ini-né anime, te divi
ducdni tuha stnd-ne quida-ne xi mii-nsid, indhi.
Nayucandud, xifiuhu quidafiuhu vii-nsidne, mii-né
Xinsidaa ga stnd nehivi nahi mii-né.

19 Nsidaa neéhivi natdcd cahvi xi Dios ladu
Asia yoho cadsahu-né xi-nsid. Te cdsahu stna
Aquila, xi Priscila, xi nsidaa ga stnd nehivi nataca
vehe-ne; cuaha ga (cudii ini-né) fia-ndod-nsid ladu
xi mii-yd. 20 Nsidanicuu nehivi xi-ya (ladu yoho),
casahu-ne xi-nsia. Te mii-nsia, nacasahu stnaha vii
stnd-nsia fia-nduu-nsia néhivi ii xi-ya.

21Ndaha yuhu Pablo tiai palabra yohc’) te casahu

stndl xi nsidaa-nsia. 22 Nuid ana co-cuu ini-xi saha
Stoho-nda Jesucristu, dandu ni saa-né ndafiuhu-né

nuu-ya. Te vichi cachi-nda xi-ya: “Naxicocuiin-ni
cuni-nsi, Stoho-nsi Sefior”.

23 Ni cucumi vihi-nsia gracia xi Stoho-nda Jesu-
cristu. 24 Te cuni’ nsinuu ini-nsia nansa cuu ini
saha-nsia na-iin-ni xinduu-nda neéhivi xi Jesucristu.

NN s

Sa-1a.

